
Jamhuri ya Muungano wa Tanzania yenye idadi ya watu takriban milioni 41, ni jamhuri inayofuata 

mfumo wa vyama vingi inayojumuisha bara na mkusanyiko wa visiwa vya Zanzibar, ambapo visiwa 

vyake vikuu ni Unguja na Pemba. Muungano unaongozwa na rais ambaye pia ni mkuu wa serikali, na 

chombo kikuu cha kutunga sheria ambacho ni Bunge.  Zanzibar, ambayo licha ya kuwa sehemu ya 

muungano, inayo serikali yake yenyewe, rais wake, mahakama, na chombo cha kutunga sheria (Bunge) 

na inayo madaraka kamili ya kujitawala. Tanzania ilifanya uchaguzi wake wa nne wa mfumo wa vyama 

vingi mnamo tarehe 31 mwezi Oktoba, ambapo wapiga kura katika pande zote mbili, Tanzania bara na 

Zanzibar, walichagua rais, pamoja na wawakilishi wao, kila mmoja, katika Bunge la jamhuri wa 

muungano. Rais Kikwete ambaye aliyekuwa madarakani, alisimama tena kama mgombea wa Chama Cha 

Mapinduzi (CCM), na kuweza kuibuka mshindi kwa kuchaguliwa kwa mara nyingine tena, kuwa rais wa 

jamhuri ya muungano wa Tanzania, kwa asilimia 61.7 ya kura zote. Zoezi la uchaguzi mkuu lilifanyika 

kwa amani, ingawaje kulikuwepo na maandamano kadha wa kadha katika maeneo ya mijini na hii 

ilihusishwa na kasi ndogo ya kutangaza matokeo ya uchaguzi. 

 Kwa upande wa Zanzibar, zoezi la uchaguzi lilifanyika kwa amani baada ya kupatikana kwa muafaka wa 

mgawanyo wa madaraka baina ya chama tawala cha CCM, na kile cha upinzani cha Civic United Front - 

Chama cha Wananchi (CUF). Katika Kura ya Maoni ya tarehe 31 Julai, wazanzibari walipiga kura ya 

kurekebisha katiba ilikuruhusu kuundwa kwa serikali ya umoja wa kitaifa. Mwezi Oktoba, wa zanzibari 

walimchagua Ali Mohamed Shein, Makamu wa rais wa  jamhuri ya muungano aliyemaliza muda wake, 

kuwa rais wa Zanzibar kwa asilimia 50.1 ya kura, aidha walipiga kura kuchugua wajumbe wa Baraza la 

Wawakilishi.  

Vikosi vya usalama vya muungano,  viliwajibika kwa mamlaka za halmashauri, lakini kulikuwepo na 

matukio ambapo baadhi ya vikosi vya usalama vilienda na kinyume na matakwa ya halmashauri. Kwa 

upande wa Zanzibar, serikali inaamini kuwa "Vikosi Maalumu" vilifanya operesheni bilakuhusisha 

Vikosi vya usalama vya muungano, na kuwa vikosi hivyo vilichochewa kisiasa kutumia nguvu dhidi ya 

raia. Amri na usimamizi wa vikosi hivi siyo bayana ingawaje vinahusishwa na chama tawala huko 

Zanzibar.  

Tangu uchaguzi wa tarehe 31 Oktoba, ambao ulipelekea kuundwa kwa serikali ya umoja wa kitaifa, 

serikali ya Zanzibar imekuwa ikizipitia upya dhima ya vikosi hivi maalumu. 

Matatizo makuu ya ukiukwaji wa haki za binadamu kwa Tanzania na Zanzibar ni kama ifuatavyo: 

utumiaji wa nguvu ya ziada dhidi ya raia iliyofanywa na vikosi vya majeshi, askari polisi, na walinzi wa 

magereza; pamoja na machafuko ya kijamii, ambayo yote yamesababisha vifo na majeruhi; vitendo vya 

kikatili vinavyofanywa na Sungusungu ambao ni walinzi wa jadi wa kupambana na uhalifu; mazingira 

magumu na hatarishi ya magereza; vipindi virefu vya maabusu; idara ya mahakama kukabiliwa na rushwa 

na kukosa ufanisi hususan katika mahakama za ngazi za chini; kuzuia uhuru wa mikusanyiko na uhuru wa 

vyombo vya habari; kuzuia wakimbizi kutembea; rushwa ya maafisa wa serikali na kinga ya mashtaka; 

ukatili dhidi ya watu wenye ulemavu wa ngozi (albino) pamoja na wanawake; unyanyasaji wa watoto, 

pamoja na ukeketaji wa wanawake  na ubaguzi unaohusishwa na mrengo wa kijinsia, biashara haramu ya 

binadamu, na ajira ya watoto. 



KUHESHIMU HAKI ZA BINADAMU 

Sehemu ya 1 Kuheshimu Utu wa Mtu, ikiwa ni pamoja na  Kutokuwepo kwa Mambo yafuatayo: 

a. Kutwaliwa Maisha Pasipo Sheria au Utaratibu 

Serikali pamoja na mawakala wake hawakufanya mauaji yoyote ambayo yamechochewa kisiasa; hata 

hivyo, vikosi vya usalama vilifanya mauaji ya raia katika kipindi cha mwaka huo.  

Januari mwishoni, askari wa mkoa waliwaweka mbaroni askari na raia waliohusika katika wizi 

wakutumia silaha uliofinyika katika kisiwa cha Izinga kikilichopo wilaya ya Ukerewe, mkoa wa Mwanza. 

Wizi huo ulisababisha vifo vya watu 14 na majeruhi waliokuwa na hali mbaya wapatao 17. Hadi kufikia 

mwisho wa mwaka, hakukuwepo na taarifa zaidi.  

Mnamo Januari tarehe 27, wanajeshi wawili wa Jeshi la Wananchi (TPDF), Koporal Ally Ngumbe na 

Sagent Roda Robert, walifikishwa mahakamani kwa tuhumu ya mauaji ya Bwa Swetu Fundikira baada ya 

mabishoni kuhusu hitilafu ya gari. Hadi kufukia mwisho wa mwaka hakukuwepo na taarifa zaidi.  

Mwezi Machi, Musa Juma alikufa akiwi kizuizini polisi. Ndugu wa marehemu walisema kuwa mwili 

wake ulikuwa na majeraha yaliyoonekana kutokana na risasi miguuni kwake, pamoja na kukatwa sehemu 

za siri na mgongoni pia. Kamanda wa kanda maalumu alisema kuwa uchunguzi utafanyika. Hadi kufikia 

mwisho wa mwaka hakukuwepo na taarifa zaidi.   

Mwezi Aprili, kituo cha Sheria na Haki za Binadamu (LHRC) kilitoa taarifa kuwa polisi Arusha iliwahoji 

askari polisi na wafanyakazi wa Mamlaka wa Hifadhi za Taifa (TANAPA), kwa tuhuma za mauaji ya 

Bwa Ndekirwa Palangyo na kwakuwajeruhi wengine ambao walituhumiwa kuhusika na ujangili katika 

kijiji cha Mkwasenga kata ya King'ori mkoani Arusha. Hadi kufikia mwisho wa mwaka hakukuwepo na 

taarifa zaidi.   

Mwezi Juni, polisi mkoani Shinyanga ilimshikilia Koporal Gidman Kanyinuzi wa Kituo cha Polisi cha 

Nyegezi wilaya ya Kishapu, kwa mauaji ya mtu ambaye alimzania ni jambazi mwenye silaha ya moto. 

Hadi kufikia mwisho wa mwaka hakukuwepo na taarifa zaidi.   

Mwezi Agusti, hakim mkazi ya Tanga iliwatuhumu wanajeshi wawili wa TPDF, Sagent Masanja Matale 

na Koporal Yahya Omari, kwa vitendo vya ukatili na mauji ya Hilal Ali na Mzonge Abdallah, ambao 

walituhumiwa kwa uvuvi haramu wakutumia baruti. Uchunguzi ulifanyika hadi mwisho wa mwaka.  

 

Hakukuwepo na taarifa zaidi kuhusiana na kifo cha Rashidi Tuga kilichotokea mwaka 2009 ambacho 

inadaiwa kuwa aliteswa na kuwawa na polisi.  

Licha ya kwamba serikali pamoja na mashirika yasiyo ya kiserikali, wanafanya juhudi mbalimbali 

ilikupunguza vitendo vya ukatili vinavyofanywa na wananchi wenye hasira kali, kwakutoa elimu katika 

jamii na kuhamasisha polisi jamii, bado kumekuwa na vifo mbalimbali kutokana na vitendo vya kupiga 

mawe, vipigo, kukata na mapanga, na kuchoma moto watu waliozaniwa kuwa ni wahalifu. Mwezi Julai 

tarehe 15, kwa mujibu wa Kamanda wa Polisi wa mkoa wa Lindi, Sifuel Shirima, wakazi wa Ntene, 

mkoani Lindi, walimuua Siajabu Pius Bernard, kwa tuhuma za kuiba mahindi ya jirani yake. Hadi kufikia 

mwisho wa mwaka, hakukuwepo na taarifa zaidi.  



Mnamo tarehe 24 mwezi Agusti, kundi la wananchi wenye hasira kali lilimuua Kastoli Mkamula, kijana 

ambaye alizaniwa alivunja nyumba katika kijiji cha Lipangalala mkoani Morogoro. Hadi kufikia mwisho 

wa mwaka, hakukuwepo na taarifa zaidi.  

Hakukuwepo na taarifa mpya kuhusiana na mauaji yaliyofanywa mwaka 2009 na wananchi wenye hasira 

kali kama ifuatavyo: mauaji ya Musa Juma mkoani Arusha, Mauaji ya Robhi Getaraswa mkoani Tarime 

aliyepigwa hadi kufa.  

Watuhimiwa wa uchawi waliouawa na watu waliodai kuwa walilogwa, ndugu wa wale walioathirika au 

wananchi wenye hasira kali. Kesi mara nyingi zilikwamishwa na mashaidi kukataa kutoa ushuhuda.  

Alipipi Makatole, Diwani wa Kata ya Buriaga, wilaya ya Tukuyu, alikadiria kuwa kati ya Januari na 

Aprili, watu ambao hawakutambulika waliwaua watoto 6 kutokana na amani za kishirikina kwamba 

wakiwabaka na kuwaua watoto wenye umri chini ya miaka mitano itawaletea utajiri. Serikali za vijiji 

viliitisha mikutano na kulaani vikali mauaji hayo pamoja na kutoa elimu kwa jamii, kuhusiana na tatizo la 

imani za kishirikina.  

 

Aprili tarehe 18, wakazi wa kijiji cha Mafulala, mkoani Rukwa, walimchoma moto na kumuua Jorah 

Salamba kwa tuhuma kuwa za mauaji ya watoto kadhaa kijijini.  

Hakukuwepo na taarifa mpya kuhusiana na mauaji ya mwaka 2009 yafuatayo ambayo yalihusisha watu 

waliotuhumiwa kufanya mauaji kwa njia za kishirikina: mauaji ya mwezi Machi ambapo mzee wa umri 

wa miaka 70 aliuawa, pamoja na kupigwa kwa watu wengine tisa huko Sumbawanga. Aidha kulikuwa na 

mauaji ya ya wazee wapatao 60 kwa tuhuma za uchawi Mwanza.  

Vitendo vya ukatili viliendelea kwa watu wenye ulimavu wa ngozi (albino) kutokana na imani za 

kishirikina, kwamba viungo vyao vya mwili vinaweza kutumika kutengeneza mali na kupata nguvu. Mara 

nyingi waathirika walikuwa ni watoto ambao viungo vya miili yao ilikatwa (rejea sehemu ya 6, Watoto). 

Katika kipindi cha mwaka huo, mauaji hayo yalisambaa kutoka Kanda ya Ziwa ambako mauaji 

yalikithiri,  hadi mikoa mingine, ingawaje juhudi za polisi zimepelekea kuwepo na matukio machache 

zaidi ya aina hii, ukilinganisha na miaka ya nyuma. Watoto wawili wenye ulemavu wa ngozi (albino) 

waliuawa, na wengine wanne walijeruhiwa katika kipindi cha mwaka huo. Inakadiriwa kuwa takriban 

watu 57 wenye ulemavu wa ngozi wanasadikiwa kuuwawa tangu mwaka 2007.  

Hadi kufikia mwisho wa mwaka huo, mahakama zimetoa hukumu ya kifo dhidi ya watu 10 kwa tuhuma 

za mauaji ya watu wenye ulemavu wa ngozi.  

b. Utowekaji 

Hapakuwa na ripoti za kutoweka kutokana na uchochezi wa kisiasa. 

c. Utesaji na Vitendo vya kikatili, vya kinyama ama Udhalilishaji au Adhabu.  

Katiba na sheria vinazuia vitendo hivi; hata hivyo, maafisa wa polisi na walinzi wa magereza waliwatesa, 

na kuwatishia na vinginevyo kuwatendea vibaya raia, watuhumiwa wa uhalifu na wafungwa katika 

matukio mbalimbali mwaka huo. Vitendo vya kikatili mara nyingi vilihusisha vipigo. 

 



Maafisa wa serikali za mitaa na wa mahakama, mara kadha wa kadha, walitumia viboko kuwaadhibu 

wahalifu watoto, na watu wazima. Viboko pia vilitumika katika kuwaadhibu wanafunzi shuleni.  

Mwezi Machi tarehe 30, Hakimu Mkazi Kisitu Dar es Salaam ilimhukumu Justin Kasusura jela miaka 30, 

na viboko 12, kwa makosa ya ujambazi kwa kutumia silaha na wizi.  

Mwezi Aprili tarehe 10, watu wawili katika kijiji  cha Merela mkoani Morogoro, walimshambulia Said 

Abdallah na kumkata mkono wake wakushoto. Polisi waliwakamata watu wanne waliohusishwa na tukio 

hilo na kuwekwa maabusu. Hadi kufikia mwisho wa mwaka, uchunguzi uliendelea.  

Mwezi Julai tarehe 9, hakimu mkazi alimhukumu kijana wa umri wa miaka 17, viboko sita, kwa 

kumlawiti mvulana wa umri wa miaka 15.  

Mwezi Agusti tarehe 18, Hakimu Mkazi, mkoani Mwanza, alimhukumu raia wa Kenya, Nathan Mutei, 

kwenda miaka 17 jela, kwa kosa la kumsafirisha Robinson, raia wa Kenya mwenye ulemavu wa ngozi 

(albino), kwa nia ya kuja kumuuza.   

Mwezi Februari, mwaka 2009, Mkuu wa Wilaya ya Bukoba, aliamuru polisi wawaadhibu waalimu 19, 

kwa kuwachapwa viboko, kwa uchelewaji, na matokeo mabaya katika mitihani ya taifa. Waalimu 

wakiume 7 na wa kike 12, walichapwa viboko mbele ya kundi la wanafunzi. Mnamo Februari 14, rais 

Kikwete alimfukuza kazi Mkuu huyo wa Wilaya. Waalimu walifungua kesi ya madai mahakamani ya 

TSH 300 milioni dhidi ya Mkuu huyo wa wilaya. Kesi iliendelea hadi kufikia mwisho wa mwaka.  

Katika kipindi cha mwaka huo, kundi la wananchi wenye hasira kali, waliwageukia askari polisi, baada ya 

kuona kuwa hawasimamii haki vyema. Shirika la LHRC liliripoti kuwa kati ya Januari 2009 na Juni 2010, 

kundi la wananchi wenye hasira kali walishambulia vitua vya polisi. Katika kipindi cha mwaka huo, 

mamlaka ya polisi ilianza kampeni za kutoa elimu kwa wananchi, hasusan kuhusiana na haki za 

watuhumiwa.  

Mnamo Januari tarehe 8, takriban wakazi 500 wa kijiji cha Ilangasika, mkoa wa Geita, walichoma moto 

ofisi ya serikali ya kijiji, na nyumba ya mwenyekiti wa kijiji na makamu wake, baada ya kuzuia 

kunyongwa kwa mtu aliyekuwa ametuhumiwa wizi.  Askari wa kutuliza ghasia waliingilia kati ilikuzuia 

uharibifu zaidi wa mali. Hakukuwepo na taarifa zaidi hadi kufikia mwisho wa mwaka.  

Mnamo tarehe 31 mwezi wa tano, takriban wanavijiji wapatao 300, walivamia kituo cha polisi cha 

Hedaru, wilaya ya Same, mkoani Kilimanjaro, katika lengo lao la kutaka kwenda kuwaadhibu watu 8, 

ambao wanatuhumiwa kumchukua mtoto kwaajili ya kumtoa kafara katika matambiko yao. Wanavijiji 

hao walichoma moto kituo cha polisi na kuharibu mafaili, vifaa, na magari matatu yaliyokuwa 

yameegeshwa karibu na eneo hilo. Polisi waliwazuia wananchi wenye hasira kali kuwadhuru 

watuhumiwa. Baada ya mtoto kupatikana watuhumiwa waliachiwa huru. Hata hivyo watu watano 

walikamatwa kuhusiana na tukio la kuchoma moto kituo cha polisi. Hadi kufikia mwisho wa mwaka kesi 

haikumalizika. 

Katika kipindi cha mwaka huo, jeshi la polisi na TPDF walichukua hatua za kinidhamu dhidi ya 

wanajeshi waliohusika na tukio ambapo askari wa usalama barabarani, traffic, alishambuliwa katika eneo 

la mapishano ya magari Dar es Salaam. 

Polisi waliwakamata wanajeshi 10 wa TPDF na raia watatu waliohusishwa katika tukio la Septemba 

2009, mkoani Lindi, ambapo waliwashambulia wamiliki wa baa baada ya kukataa kubadilisha stesheni ya 

redio.  



 

Katika mwaka huo Shirikisho la Wanawake Wanaharakati (FEMACT), ambalo ni shirikisho la mashirika 

yasiyo ya kiserikali yanayoshughulika na maswala ya wanawake, liliweza kubaini kuwa, vikosi vya 

usalama vilifanya "operesheni ya kuhamisha watu kwa nguvu bila huruma" walipokuwa wanawahamisha 

wakulima mwezi Agusti 2009, na kuchoma moto nyumba zao, pamoja na mazao yao katika eneo la 

Hifadhi ya Mawindo ya Wanyama pori Loliondo(Game Controlled Area). Tume ya Haki za Binadamu na 

Utawala Bora (CHRAGG) ilibaini kuwa zoezi la kuhamisha watu lilifanyika kwa kutumia nguvu ya 

ziada. Ofisi ya Waziri Mkuu na Bunge zilifanya uchunguzi kuhusiana na tukio hili lakini matokeo ya 

uchunguzi huo hayakutangazwa kwa uma katika kipindi cha mwaka huo (rejea sehemu ya 6: Jamii za 

Asili).  

Askari polisi wanaohudhuria mafunzo yao, waliandaliwa semina kuhusu kuheshimu haki za binadamu na 

shughuli za kupambana na biashara haramu ya binadamu, semina ambayo iliendelea katika kipindi hicho 

cha mwaka ikiwa ni sehemu ya azhma ya Jenerali Mkaguzi mkuu akilenga kukuza taaluma katika jeshi la 

polisi na kupunguza rushwa. Wanajeshi wa TPDF pia walipatiwa mafunzo kuhusu haki za binadamu.  

Hali katika magareza na vituo vya mahabusu 

Licha ya kufanyika kwa maboresho, hali katika magereza imeendelea kuwa ngumu na ya kutishia maisha. 

Hali ya chakula kisichotosheleza, msongamano, usafi duni, na huduma ya afya isiyotosheleza ilikithiri. 

Tofauti na mwaka uliopita, hakukuwepo na taarifa ya utesaji ulioyofanywa na walinzi wa magereza.  

Wakati CHRAGG walipotembelea magereza 67 katika kipindi cha Julai-Septemba, walibaini kuwa 

kiwango cha ubora wa chakula, ukubwa wa jela, upatikanaji na ubora wa sare za wafungwa, na 

usambazaji wa vyandarua, vyote vimeboreshwa tangu mwaka 2009. Watuhimiwa kesi za mauaji, 

wamekuwa wakitumia muda mfupi mahabusu kutokana na upanuzi wa mfumo wa mahakama. Licha ya 

kuwepo kwa maboresho haya, swala la usafi na msongamano wawafungwa  vyote vimekuwa chanzo cha 

kuenea kwa magonjwa. Wafanyakazi wa magereza walilalamikia swala la uhaba wa maji na kukosa 

umeme pamoja na dawa. Usafiri usiotosheleza pia ulikwamisha wafanyakazi wa magereza kupeleka 

wafungwa katika vituo vya afya na hospitali. Wafungwa wakigeni walilalamika kuwa imekuwa vigumu 

kwa maafisa wa ubalozi wao kuwatembelea, na kuwa walilazimika kusuburi vipindi virefu kabla 

yakuweza kusafirishwa nchini kwao.  

Wafungwa waliopo Rukwa walishinda njaa kwa muda wa siku tatu kila juma. Katika repoti yake ya nusu-

mwaka, Shirika la LHRC lilidai kuwa idara ya magereza imetumia takriban TSH 650 kwa siku kwaajili 

ya chakula kwa wafungwa badala ya TSH 2420 ambayo imeidhinishwa.  

Mwezi Mei, Shirika la Tanganyika Law Society (TLS) ilichapisha ripoti ya matokeo ya ukaguzi 

iliyoifanya katika magereza 24 mwaka 2009. Ripoti hiyo ilidai kuwa wafungwa walifanyiwa ukatili na 

kuteswa wakati wakiwa mahabusu, na pia kulikuwa na msongamano mkubwa katika magereza ya Dar es 

Salaam, Tabora, Arusha, Mara, Mwanza, na Tanga.  Katika gereza la Segerea kulikuwepo na wafungwa 

170 katika vyumba vya jela ambavyo vilijengwa kwaajili ya watu 50, na katika Gereza la Ilagala mkoani 

Kigoma, wafungwa walilazimika kutembea zaidi ya maili 4 kwenda kuchota maji pindi usafiri ukiwa na 

matatizo. Ripoti ilielezea kushindwa kwa gereza kuwapatia wafungwa huduma ya msingi ya usafi pamoja 

na chakula cha kutosha.  Wizara ya Mambo ya Ndani ilikanusha kuwepo kwa utesaji na unyanyasaji 

lakini ilisema kuwa imenukuu maswala mengine yaliyobainishwa katika ripoti hiyo, na kuwa itayafanyia 

kazi.  

Kwa mujibu wa LHRC, kulikuwa na taarifa ya kifo cha mfungwa mmoja aliyefariki kutokana na ugonjwa 

wa Ukimwi katika kipindi cha mwaka huo.  



Katika mwaka wa 2009, LHRC ilitembelea magereza 24 katika bara na iliweza kutoa taarifa inayoonesha 

kuwa tatizo la msongamano limeendelea kuwepo. Katika jengo moja la kuhudumia wafungwa, LHRC 

iliweza kuripoti kuwa wafungwa 150 walikuwa wakiishi katika chumba kilichojengwa kwaajili ya watu 

30. Shirika la Msalaba Mwekundu Tanzania lilitembelea wafungwa mwaka 2009, na ilibainisha kuwa 

wafungwa walikuwa wanelalamikia kulala sakafuni.  

Kwa mujibu wa TLS, baadhi ya wafungwa walilazimishwa kuabudu katika madhehebu ambayo walinzi 

wao waliwachagulia. Wafungwa wa dhehebu la Sabato walilalamika kuwa walilazimishwa kufanya kazi 

siku ya Jumamosi. Kwa ujumla, wafungwa na mahabusu walikuwa na uhuru wa kuwaona wegeni na 

walikuwa na uhuru wa kuabudu.  

Mwaka 2009, shirika moja lisilo la kiserkali, lilitoa taarifa kuwa maji yamekuwa hadimu sana, na 

inasababisha kuwepo na hali duni ya safi. Ukichanganya na tatitzo la msongamano, hali hizo zilichangia 

kuenea kwa magonjwa. Magonjwa yaliyoenea sana yalikuwa malaria, kifua kikuu, VVU/UKIMWI, na 

magonjwa mengine yanayohusiana na hali duni ya usafi. Katika gereza moja la wanawake LHRC 

waliripoti kwamba hakukuwa na vyandarua wala vifaa vya kujikinga na malaria. Zahanati za magereza 

zilitoa matibabu kwa kiwango kidogo, na marafiki na wanafamilia wa wafungwa, kwa kawaida, 

walilazimika kupeleka dawa au fedha za kununulia dawa hizo.  

Idara ya Kushughulikia Malalamiko ya Umma ya Wizara ya Mambo ya Ndani, pamoja na Kitengo cha 

Huduma za Magereza Mahusiano ya Jamii, walijibu malalamiko ya umma pamoja na maombi ya 

uchunguzi zaidi kuhusiana na jinsi hali ilivyo katika magereza ambayo yalikuwa ama yamewasilishwa 

moja kwa moja au kwa kupitia vyombo vya habari. 

Kwa upande wa bara, wafungwa waliruhusiwa kuwasilishwa malalamiko mahakamani hata hivyo 

ilidaiwa kuwa barua hizo zilikaguliwa. Wafungwa pia waliweza kuwasilisha malalamiko yao kwa shirika 

la CHRAGG wakati ilipotembelea magereza.  

Vilevile kwa upande wa bara, sheria inaruhusu majaji au hakimu mkazi kutoa hukumu ya adhabu 

mbadala (parole law) kama vile mfungwa kupangiwa kazi za kufanya ndani ya jamii kama mbinu ya 

kupunguza msongamano; hata hivyo njia hizi mbadala zilitumika kwa nadra sana.  Jumla ya wafungwa 

3,057 wa bara, waliweza kupatiwa hukumu ya adhabu mbadala, tangu kutungwa kwa sheria hii ya adhabu 

mbadala (parole law)mwaka 1999. Kwa mujubu wa shirika la LHRC, sheria inaruhusu kuachiwa huru 

kwa wafungwa mapema kabla hawajamaliza kutumikia kifungo chao, kwa hoja za nidhamu na tabia 

nzuri, lakini inahitaji kuwepo kwa ushaidi wakutosha ilikuweza kuthibitisha vyema.  

Katika kipindi cha mwaka huo, magereza yamehifadhi takriban jumla ya wafungwa 38,477 ambao kati 

yao 18,948 waliweza kupewa hukumu (asilimia 49), na wengine walikuwa ni wafungwa wa mahabusu 

(asilimia 51). Inakadriwa kuwa jumla ya wafungwa na mahabusu 1,275 ni wanawake. Kwa wakati huo 

idadi kamili ya wafungwa watoto haikuweza kupatikana, hivyo mamlaka husika walikadria kwamba idadi 

hiyo inalingana na ile ya wafungwa wanawake, ikiwa ni sehemu ndogo ya idadi nzima ya wafungwa 

wote. Kulikuwepo na jumla ya wafungwa watoto 700 waliopo mahabusu.  

Kwa mujibu wa CHRAGG, mahabusu walishikiliwa kwa kipindi cha kati ya miaka mitatu hadi minne. 

Kwa upande wa bara, mahabusu hawakutenganishwa na wafungwa waliohukumiwa. Hata hivyo zoezi la 

kutenganisha lilifanyika kwa mafanikio zaidi kwa upande wa bara.  

Katika kipindi cha mwaka 2009, bara na visiwani, ilitaarifiwa kuwa askari magereza waliwanyanyasa 

kimwili watu waliokuwa mahabusu. Kulikuwepo na taarifa kuwa askari magereza wa kiume 

waliwafanyia vitendo vya kingono wafungwa wa kike. Kwa mujibu wa shirika la TLS, baadhi ya 

wafungwa walilalamikia vitendo vya unyanyasaji kingono waliofanyiwa na wafungwa wenzao.  



Kwa upande wa Zanzibar, Waziri wa Nchi wa tawala za mikoa na vitengo maalumu, Suleiman Othman 

Nyanga, aliwaambia wabunge wa Baraza la Wawakilishi mnamo mwezi Juni 16, kuwa serikali inafanya 

uchunguzi kuhusiana na tuhuma kwamba askari magereza wamekuwa wakiwanyanyasa kingono 

wafungwa.  

Kwa upande wa Zanzibar wafungwa watoto walichanganywa na watu wazima na kuwa wafungwa wa 

mahabusu walichanganywa na wafungwa waliohukumiwa. Kulikuwepo na wafungwa 17 watoto katika 

gereza la Zanzibar.  

Kwa upande wa bara, mamlaka husika mara nyingi waliwahamisha wafungwa kwenda katika gereza 

tofauti bila ya kutoa taarifa kwa familia zao.  

Wawakilishi wa Shirika la Kimataifa la Msalaba Mwekundu (ICRC), na wa shirika la CHRAGG 

walitembelea magereza katika kipindi cha mwaka huo. Ofisi ya Umoja wa Mataifa inayoshughulikia 

Wakimbizi (UNHCR) ilitembelea magereza yenye wafungwa wakimbizi ilikuweza kufahamu uhalali wa 

uhamiaji wao, na kutoa msaada kwa wale ambao walikamatwa kimakosa na kuhukumiwa jela kwa kosa la 

uhamiaji haramu.  

Licha ya kuwepo kwa maboresho katika urefu wa kipindi cha mahabusu, hii iliendelea kubaki kuwa 

tatizo, mara nyingi sababu ikiwa ni kukosekana kwa ufanisi katika mfumo wa usimamizi wa kesi ambayo, 

imesabisha kupotea kwa mafaili na ucheleweshwaji wa kesi. Juhudi za kuhakikisha kuwa mahabusu 

wanatumikia kipindi chao tu walichohukumiwa zimekuwa zikikwamishwa katika maeneo ya vijijini 

kutokana ukosekanaji wa usafiri wa kuwapeleka mahabusu mahakamani kwa tarehe zilizopangwa.  

  d. Ukamataji watu Kiholela au Kuwatia Kizuizini  

Katiba inakataza ukamataji wa watu kiholela na kuwatia kizuizini, na kwa ujumla serikali ilifuatilia 

ukatazaji huo.  

Dhima ya Polisi na Vyombo vya Usalama  

Jeshi la Polisi la taifa chini ya Wizara ya Usalama wa Raia linawajibu wa msingi wa kudumisha sheria na 

utulivu. Kitengo maalumu cha Kikosi cha kuzuia ghasia kinalo jukumu la kushughulikia maandamano 

yasiyo halali na yenye kuleta ghasia. Doria za sungusungu,  ambao ni walinzi wa jadi, na vikundi vya 

kijiji vinavyopambana na uhalifu, pia vinafanya kazi pamoja na viongozi wa serikali za mitaa kulisaidia 

jeshi la polisi katika makambi ya wakimbizi na maeneo mengine. Jeshi la polisi bado linapewa fedha 

kidogo na kwa kiasi kikubwa halina ufanisi. Kumeendelea kuwa na makala magazetini, malalamiko ya 

raia, na ripoti za rushwa ya maafisa wa polisi kutoka Tume ya Kuzuia na Kupambana na Rushwa 

(TAKUKURU) na Wizara ya Mambo ya Ndani. 

Wizara ya Ulinzi inawajibika na usalama wa nje katika bara na Zanzibar na ina majukumu machache ya 

ulinzi wa ndani. 

Mnamo mwezi Machi, shrikika la CHRAGG lilitoa matokeo ya utafiti uliofanywa 2009 katika Wizara 

saba za Bara katika mikoa ya Mwanza, Mbeya, na Dar es Salaam ilikubaini kiwango cha ukatili 

kinachofanywa na maafisa wanaotekeleza sheria. Kwa mujibu wa ripoti hiyo, asilimia 97 ya wahojiwa 

1,045 walisema kuwa askari polisi walifanya ukatili, ikiwa ni pamoja na vipigo na hata mauaji. Wahojiwa 

walisemakuwa askari polisi ndiyo wa halifu wakubwa, wakifuatiwa na vikosi vya majeshi, na sungungu.  



Askri polisi wa upande wa bara mara nyingine waliendesha mashitaka katika mahakama za ngazi za 

chini, kitu ambacho kiliwawezesha askari polisi kugushi nyaraka za ushaidi katika kesi za jinai (rejea 

sehemu ya 1. e. ) 

Kulikuwepo na jitihada za kuboresha utendaji wa askari polisi. Katika kipindi cha mwaka huo, mamlaka 

za polisi ziliendelea kuandaa semina za kuelimisha maafisa kuhusu jinsi ya kupambana na rushwa, na pia 

waliwachukulia hatua za kinidhamu wale maafisa waliohusika na uhalifu. Zaidi ya maafisa polisi 350 wa 

bara walifukuzwa kazi kwa sababu ya kukosa maadili, na wengine wa tano walishushwa vyeo.  

Utaratibu wa polisi jamii, uliozinduliwa 2009 ili kusuluhisha migogoro ya ndani na kupunguza rushwa 

kwa polisi, uliendelea katika kipindi cha mwaka huo. Polisi jamii, ilipata mafunzo yakiwango ubora, na 

polisi iliendesha kampeni ya elimu kwa raia kuhusu jinsi ya kufanya kazi na vitengo vya polisi jamii. 

Mnamo mwezi Julai, maafisa polisi bara walikutana na mashirika yasiyo ya kiserikali, pamoja na 

viongozi wa kisiasa na wa kidini, ilikwuwaomba  msaada wao wasaidie kuelimisha raia kuhusu dhima ya 

polisi, na majukumu ya raia. Katika kipindi cha mwaka huo, polisi walirusha kipindi kilichoitwa "Amani 

yetu" kilichohusu haki na majukumu ya umma katika kujenga jamii yenye utulivu.  

Vilevile katika mwaka huo, polisi wa bara waliendelea na semina juu ya haki za binadamu, kupambana na 

biashara haramu ya binadamu, kuharakisha uchunguzi, kukamilisha kesi za jinai, na kuhusu jinsi ya 

kuwatendea wanachama wa vyama wa upinzani. Mara nyingine polisi walishirikiana na wataalamu wa 

kimataifa katika semina hizo.  

Serikali ilikamata na kuwaweka kizuizini waandishi wa habari, na katika tukio moja wapo, iliwakamata 

wanaharakati wa mashirika yasiyo ya kiserikali katika kipindi cha mwaka huo (rejea sehemu ya 2.a. na 5)  

Sheria imewapa nguvu ya kisheria vikundi vya Sungusungu wanao pambana na uhalifu kwa ubande wa 

bara. Serikali za mitaa na za vijiji viliteua wanachama wa vikundi hivi kutoka jamii kwa njia shirikishi. 

Vikundi hivi vina mamlaka ya kukamata watuhumiwa na kubeba marungu lakini siyo silaha ya moto. 

Kaya ambapo Sungusungu wanafanya kazi, walichangia ama kwa pesa taslimu au kwa kutoa mtu 

atakayeshiriki katika doria. Katika kambi za wakambizi, vikundi vya Sungusungu vilikuwa vimeundwa 

na wakambizi na walifanya kazi kama vikosi vya usalama ilikufidia uchache wa askari polisi.  

Katika kipindi cha mwaka huo, kulikuwa na taarifa kuwa baadhi ya vikundi vya Sungusungu vilitumia 

nguvu ya ziada hasa katika maeneo ya Mwanza, Shinyanga, Tabora, na Mara. Kwa mfano Aprili 26, 

Chama cha Waalimu Mkoa wa Shinyanga, kilitangaza kuwa wanaishitaki serikali mahakamani kufuatia 

tukio moja ambapo Sungusungu waliwachapa viboko waalimu wa nne kwa kosa la kuchelewa kwenye 

mkutano baina ya wazazi na waalimu.  Waalimu hao walitupilia mbali mashtaka yao baada ya kulipwa 

fidia ya TSH 100,000 na kuhamishwa kwenda katika wilaya nyingine.  

Kabla ya uchaguzi wa rais na wa bunge wa tarehe 31 Oktoba, katika bara na Zanzibar, mashirika ya ICRC 

na TRC yaliwapatia mafunzo maafisa wa polisi katika mikoa 6 ya bara, Pemba na Zanzibar, kuhusu jinsi 

ya kudhibiti michafuko inayotokana na uchaguzi, kazi ya shirika la TRC, na haki za binadamu. Vilevile, 

Kituo cha Huduma za Sheria cha Zanzibar kilifanya mafunzo kwa "Vikosi Maalumu" na kuwapatia 

mwongozo wa kanuni za maadili ya kimataifa.  

Mwezi Machi, shirika la CHRAGG lilichapisha matokeo ya utafiti ambao ulionesha raia wakiwatuhumu 

vikundi vya Sungusungu kupokea rushwa, kuzusha kesi dhidi ya raia, kutoa vipigo na mara nyingine hata 

kuwaua watuhumiwa.  



Katika kipindi cha mwaka 2009, kesi tano dhidi ya Sungusungu zilifanyiwa uchunguzi, na nne kati yao 

zilifikishwa mahakamani. Kesi tatu ziliendelea hadi kufikia mwisho wa mwaka, wakati huohuo 

mahakama iliamuru kundi la Sungusungu lililohusika na kesi ya nne kulipa fidia ya TSH 30,000 kwa 

walioathirika.  

Kwa upande wa Zanzibar, Mkurugenzi wa Mashtaka ya Umma (DPP) aliwaondoa waendesha mashtaka 

wakipolisi na kuwaweka wale wakiraia katika wilaya zote kasoro nne. Zoezi hili pamoja na lile la 

kutumia usulihishaji na kufanya uchunguzi wa kina kabla mtuhumiwa ajapelekwa rumande, yote 

yalipunguza kwa ujumla mlundikano wa kesi na kumaliza kabisa tatizo hilo katika mahakama zingine.  

Katika mwezi Februari, Baraza la Wawakilishi la Zanzibar lilipitisha Sheria ya Afisi ya DPP, ambayo 

imeweka Kanuni za Maadili, na kwa kiasi kikubwa sana kimeboresha uwajibikaji na uwazi.  

Kwa upande wa Zanzibar "Vikosi maalumu" vinatumika katika wilaya, kwa shughuli ambazo ni za 

maafisa wa polisi kwa upande wa bara. Zoezi la kuajiri, kutoa mafunzo, na uamrishaji na udhibiti wa 

"vikosi maalumu" siyo bayana na kuna ushawishi mkubwa kutoka chama tawala kwa upande wa 

Zanzibar. Kulikuwepo na "vikosi vitano maalumu" ambavyo vilikuwa chini ya waziri wa tawala za mikoa 

Zanzibar kabla ya kuundwa kwa serikali ya umoja wa kitaifa, serikali ya Zanzibar ilianza kupitia upya 

dhima ya "Vikosi maalumu" vya  Zanzibar, zoezi ambalo liliendelea hadi kufikia mwisho wa mwaka.  

Wakati wa uandikishaji wa wapiga kura, kuanzia Juni 2009 hadi mwezi wa tano,  kulikuwepo na matukio 

kadha wa kadha ambapo "Vikosi vya Usalama" vya Zanzibar vilihusika na michafuko. Mwezi Agosti 

2009, vikosi vya jeshi la serikali ya Zanzibar viliripotiwa kuwa vilipiga risasi angani, ilikuwatawanya 

waandamanaji wafuasi wa CUF waliokusanyika katika ofisi za uandikishaji wa wapiga kura Pemba 

ilikupinga zoezi la uandikishaji wa wapiga kura. Kwa mujibu wa CUF, wakati wa michafuko iliyoendelea 

kwa mwezi wote wa Agosti, wanajeshi waliwakamata na kuwapa kipigo wafuasi wa chama hicho. 

Hakukuwepo na matukio zaidi katika kipindi cha mwaka huo.  

Taratibu za Kukamatwa na Jinsi ya kutendewa Kizuizini. 

Kwa upande wa bara, sheria inataka mtu akamatwe kwa uwazi kwa kutumia hati ya polisi ya kumkamata 

mtuhimiwa ambayo inazingatia ushaidi wa kutosha, mamlaka husika kwa ujumla zimeweza kufuata 

sheria. Sheria pia inamtaka mtu ambaye amekamatwa kwa kosa la uhalifu, lisilohusu kosa la usalama wa 

taifa, asikilizwe mahakamani ndani ya masaa 24 baada ya kukamatwa, hata hivyo, mara nyingi maafisa 

wa polisi walishindwa kufuata matakwa ya sheria hii. Sheria inatoa haki kwa mtuhumiwa kuongea na 

mwanasheria au mwana familia yake, lakini mara nyingine haki hii ilikuwa hawapatiwi. Kufika 

mahakamani upesi ilikuwa ngumu kutokana na uchache wa wanasheria katika maeneo ya vijijini, 

kutokuwepo kwa mifumo ya mawasiliano na miundombinu, kutokujua kusoma na kuandika, na umasikini 

wa watuhumiwa. Mamlaka husika iliwataarifu kwa upesi watuhumiwa waliokuwa kizuizini kuhusu kesi 

zinazowakabili. Serikali ilitoa wanasheria kwa watuhumiwa wasio na uwezo walioko kizuini, na kwa 

watuhumiwa wote wanaokabiliwa na kesi za mauaji au za uhaini. Sheria hairuhusu kutoa mdhamana kwa 

kesi za mauaji, uhaini, madawa ya kulevya, wizi silaha, au wahalifu wakatili ambao wanatishia usalama 

wa raia. Pale ambapo mdhamana umetolewa, masharti makali ya kuzuia mtu kutoka sehemu moja hadi 

nyingine, na ya kushiriki katika mikusanyiko yanazingatiwa. Katika mahakama za mwanzo na za wilaya, 

hongo iliamua kutolewa au kutokutolewa kwa mdhamana.  

Kwa mujibu wa sheria, rais anaweza kuamuru kukamatwa na kutiwa kizuizini kwa mtu yeyote ambaye 

amesadikiwa kuwa anahatarisha hali ya utilivu wa raia au usalama wa taifa. Serikali inapaswa kumuachia 

mtu kama huyo ndani ya siku 15 au kumweleza sababu za kuendelea kuwekwa kizuizini; aidha, sheria 

inaruhusu mtuhumiwa ahoji sababu za kutiwa kizuizini ndani ya siku 90. Kwa upande wa bara kuna 

mamlaka mapana zaidi ya kuweza kushikilia mtu yeyote, kwa mujibu wa sheria, na hii inawaruhusu 



wakuu wa mmkoa na wakuu wa wilaya kumkamata mtu yeyote atakayeonekana "kuharibu utulivu wa 

raia" na kumtia kizuizini kwa masaa 48.  Sheria hii haikugusiwa katika kipindi cha mwaka huo.  

Shirika la CHRAGG lilikadria kuwa zaidi ya asilimia 51 ya wafungwa ni mahabusu. Watuhumiwa wa 

kesi za uhalifu, kwa ujumla, walilazimika kusuburi hadi miaka mitatu kabla ya kufikishwa mahakamani 

kutokana na kutokuwepo na muda unaohitajika kwaajili ya kukamilisha uchunguzi, majaji wakusikiliza 

kesi, pamoja na bajeti ndogo ya mahakama.  

Wafungwa waliendelea kulalamikia kitendo cha kesi zao kuchukua muda mrefu kabla ya kusikilizwa. 

Kwa mfano, mnamo Januari tarehe 26, mahabusu wa gereza la wilaya ya Meatu, mkoani Shinyanga, 

waliingia katika mgomo wakutokula chakula ilikupinga kitendo cha kukaa muda mrefu mahabusu bila 

kusikilizwa mahakamani. Baadhi ya mahabusu hawa walishakaa rumande kwa kipndi cha miaka 7, na 

wengine wamekuwa rumande bila kuwekewa mdhamana.  

Mwezi Agusti tarehe 23, watuhumiwa wa tatu waliohusishwa na wizi wakutumia silaha na mauaji, 

walivua nguo  zao zote na kubaki uchi mbele ya mahakama ya wilalya ya Mvomero mkoani Morogoro, 

ilikupinga kitendo cha kucheleweshwa kwa muda wa kesi yao kusikilizwa. Waliwekwa mahabusu tangu 

mwaka 2007. 

Mwezi Aprili tarehe 26, rais Kikwete aliamuru kuachiwa huru kwa wafungwa 3,101 ilikupunguza 

msongamano. Kundi hili lilijumuisha wafungwa wagonjwa au wazee ambao wameshatumikia zaidi ya 

robo ya kifungo chao, wanawake wajawazito, au wale wenye watoto wachanga.  

Mnamo Desemba tarehe 9, rais Kikwete alitoa msamaha kwa wafungwa 3,563 wakati wa sikukuu ya 

uhuru. Januari tarehe 12, rais Karume aliwasamehe wafungwa 39 Zanzibar wakati wa sherehe ya sikukuu 

ya Mapinduzi.  

e. Kunyimwa Haki ya Kuhukumiwa Hadharani 

Katiba inatamka kuwepo kwa chombo huru cha mahakama, hata hivyo chombo hiki bado hakina fedha za 

kutosha, kinakabiliwa na rushwa (rejea sehemu ya 4), bila ufanisi, hususana ngazi za mahakama za ngazi 

za chini, na kinashawishika na mamlaka ya utendaji. Makarani wa mahakama walipokea hongo 

iliwaamue kufungua au kutokufungua kesi, na kuficha au kupoteza mafaili ya wale waliotuhumiwa na 

uhalifu. Kwa mujibu wa taarifa mbalimbali za habari, mahakimu wa ngazi za chini, mara kadha wa 

kadha, walipokea hongo ilikuamua kuwa mtu anahatia au la, kutoa hukumu, au kuamua juu ya rufaa kwa 

kesi zinazotoka kwenye mahakam za mwanzo kwenda mahakama za wilaya.   

Desemba 2009, Chama cha Majaji Wanawake (TAWJA) pamoja na Chama cha Kimataifa cha Wanawake 

Majaji, ambacho ni chama kisicho cha kibiashara, kilijikita katika kuboresha upatikanaji wa haki na 

kusukuma mbele haki za binadamu, iiliandaa mkutano Dar es Salaam ilikujadili maswala ya maadili 

baina ya majaji, maafisa polisi na waendesha mashtaka. Afisa mmoja wa chama cha TAWJA alisema 

kuwa baadhi ya majaji na maafisa wengi wa mahakama wameendelea kuvunja maadili ya kazi, na 

kuongeza kuwa rushwa imeendelea kuwa ni tatizo.  

Kwa upande wa Zanzibar kulikuwepo na majaji wanne wa mahakama ya juu. Katika kipindi cha mwaka 

huo, serikali ya Zanzibar ilipunguza mlundikano wa kesi kwa kuteua majaji wa mahakama kuu kusikiliza 

kesi za ajira. Mwaka 2009, serikali ya Zanzibar iliajiri mahakimu watatu wapya kwaajili ya mahakama ya 

ardhi. Kipindi cha chuma mahakama ya ardhi ilikuwa na hakimu mmoja tu.  



Taratibu za Mashtaka 

Mbali na mashtaka machache, mengi yalikuwa wazi kwa umma na kwa vyombo vya habari. Mahakama 

zilizoendesha kesi kwa usiri, kama vile kesi za usafirishaji wa dawa za kulevya, na kesi za makosa ya 

maswala ya ngono ambapo watoto wanahusika, kwa kawaida ni lazima mahakama zitoe sababu za 

kkufanya mashtaka hayo kwa usiri. Katika kesi zinazowahusu watuhumiwa wa ugaidi, sheria inataja 

kuwa kila mtu, isipokuwa pande husika wanaweza kuondolewa, na mashahidi wanaweza kusikilizwa kwa 

utaratibu maalumu kwa ajili ya kuwalinda. Sheria inawakataza wanasheria kufika au kuwatetea 

washtakiwa katika ngazi ya mahakama ya mwanzo, endapo maafisa waandamizi wao na waendesha 

mashtaka hawana elimu ya ngazi ya shahada ya kwanza.  

Majaji hawatumiki. Sheria inatoa nafasi ya mtuhumiwa kuzaniwa kuwa hana hatia. Upande wa utetezi au 

mwanasheria wake wanaweza kupatiwa ushaidi uliopo mikononi mwa serikali, haki ya kuhoji mashaidi, 

na haki ya kutoa ushaidi kwa niaba ya mtetezi. Watetezi wote waliotuhumiwa na maswala ya madai au ya 

jinai, isipokuwa wale ambao wanatumia mahakama za Kadhi (ambazo zinatumia sheria za kiislamu kwa 

maswala ya madai yanayohusisha familia, pamoja na usajili wa ndoa, kusuluhisha mirathi, talaka, ulinzi 

wa mtoto, nk) kwa upande wa Zanzibar, kesi zinazokagua mfumo wa sheria za Zanzibar kulingana na 

katiba, wanaweza kukata rufaa juu ya maamuzi kwa mahakama kuu za bara na Zanzibar. Kwa mtetezi 

aliyepo, Zanzibar anaweza kukata rufaa katika Mahakama Kuu ya Rufaa ya muungano. Katika bara, 

sheria inampa mtetezi aliyetuhumiwa kesi ya mauaji na ya uhaini, huduma ya ushauri nasaha bila 

gharama, na vilevile kwa mtetezi asiyejiweza ambaye anakabiliwa na kesi nyingine nzito. Hakuna 

watetezi wa serikali kwa upande wa Zanzibar. Watetezi wengi wasio na uwezo waliokabiliwa na uhalifu 

hawakupata ushauri wakisheria. Kwa Zanzibar na bara, watetezi wengi hawakuweza kumudu gharama ya 

kupata mwanasheria wakuwawakilisha.  

Ndani ya bara na Zanzibar, maafisa wa polisi walitumika kama waendesha mashtaka katika mahakama za 

ngazi za chini, lakini utaratibu kwa sasa unabadilishwa. Wizara ya Sheria kwa upande wa bara 

ilikwishaanza kutoa mafunzo na kuajuiri waendesha mashtaka wa serikali watakao shughulikia 

mlundikano wa kesi zote za bara. Wataalamu wa mahakama walikosoa utaratibu wa maafisa wa polisi 

kutumika kama waendesha mashtaka kwani kufanya hivyo kunawapa maafisa polisi uwezekano wa 

kugushi ushaidi katika kesi za jinai. Serikali ya bara iliweza kuachana na utaratibu wa kutumia maafisa 

polisi kama waendesha mashtaka katika mikoa ya Tabora, Mwanza, na Shinyanga. Hata hivyo maswala 

ya fedha na ya kuajiri wafanyakazi yalifanya zoezi liende taratibu. Kwa upande wa Zanzibar, utaratibu 

wakutumia maafisa polisi kama waendesha mashtaka umeshabadilishwa katika wilaya zote kasoro nne 

zilizobaki. Serikali ilichukua hatua kuharakisha zoezi hilo kwa kufungua ofisi za DPP katika mikoa ya 

Lindi na Mara. Mwaka 2009, ofisi za DPPs zilipitia kesi ilikuweza kubaini zipi zitaweza kutupiliwa mbali 

kutokana na ushaidi mdogo au kumalizwa kwa njia ya usuluhishi na upatanishi. Aidha, iliandaa 

mwongozo kwajili ya waendesha mashtaka na kushirikiana na polisi kwa lengo kama hilo ili maafisa 

upelelezi wasaidie katika kuandaa kesi.  

Kulikuwepo takriban wanasheria 1300 waliosajiriwa, asilimia 80 kati yao wanafanyakazi Dar es Salaam, 

Arusha, na Mwanza. Kwa mujibu wa Kituo cha Huduma za Kisheria cha Zanzibar, kulikuwepo na 

wanasheria 43 waliosajiliwa na wanaofanya kazi Zanzimbar, na kimsingi, wanapatikana katika maeneo ya 

mijini na hakim mkazi mmoja tu anapatikana Pemba. Watetezi wengi wa maeneo ya miji ambao 

hawakuweza kumudu gharama za kujipatia mwanasheria walilazimika kusimama peke yao mahakamani, 

lakini wanawake na wale ambao wana uwezo mdogo kifedha waliweza kupatiwa msaada wa huduma ya 

kisheria kutoka serikalini, na pia kutoka mashirika yasiyo ya kiserikali, kama vile Chama cha Wanasheria 

Wanawake na Shirika la Kitaifa la Msaada wa Kisheria. 



Wafungwa wa Kisiasa na Waliowekwa Kizuizini.  

Hapakuwepo na ripoti kuhusu wafungwa wa kisiasa au waliowekwa kizuizini.  

Taratibu za Mahakama za Jinai na za Marekebisho  

Kuna mfumo huru na usio na upendeleo katika masuala ya madai. Kesi za madai zinaendeshwa katika 

mahakama kuu au katika ngazi ya mahakama ya Hakimu Mkazi au ya wilaya. Watu wanaweza kuleta 

kesi mahakamani zinazodai kulipwa uharibifu au kusimamisha ukiukwaji wa haki za binadamu; hata 

hivyo, taratibu za mahakama kuhusu madai mara nyingi zilikwenda taratibu, bila ya ufanisi na kwa 

rushwa.  

f. Kuingilia Kiholela Faragha, Familia, Makazi au Mawasiliano  

Kwa ujumla, sheria inakataza kufanyika kwa vitendo kama hivyo bila ya kibali cha upekuzi; hata hivyo, 

serikali haikuheshimu kukatazwa huko. Wakati ni mahakama tu ndizo zinazoweza kutoa vibali kama 

hivyo, sheria pia inaidhinisha upekuzi wa watu na maeneo bila ya kibali kama ni lazima ili kuzuia 

upoteaji au uharibifu wa ushahidi unaoambatana na kosa, au kama hali ni mbaya na inahitaji uharaka. 

Katika mwaka huo vikosi vya usalama viliongeza utumiaji wa vibali kwa mujibu wa sheria, na wananchi 

walifahamu vizuri uhuru wao wa kiraia na walilalamika ulipokiukwa.  

Shirika la CHRAGG lilipokea malalamiko kati ya 100 na 200 kila mwezi kuhusiana na uhuru wa raia, na 

kati ya malalamiko matano hadi 20 ya haki za binadamu kila mwezi. Kuanzia Juni tarehe 30, CHRAGG 

ilipokea malalamiko 772 kati yao 706 yalihusu utawala bora, na 66 yalihusu haki za binadamu.  

Sheria inayohusiana na ugaidi inawaruhusu maofisa wa polisi wa vyeo vya juu kufanya upekuzi bila ya 

kibali katika baadhi ya kesi za haraka; Hakukuwa na ripoti kwamba vifungu hivyo vya sheria viliwahi 

kutumika. 

Iliaminika kwamba vikosi vya usalama vilifuatilia simu na mawasiliano ya baadhi ya raia na wageni. Hali 

halisi, na kiwango cha ufuatiliaji huo havikujulikana.  

LHRC waliripoti migogoro kadhaa iliyokuwa ikiendelea kati ya wakazi na serikali kuhusiana na 

kunyang’anywa ardhi. Kesi ya mwaka 2001 iliendelea kati ya wanakijiji 135 na serikali ambapo 

wanakijiji walidai kuondolewa pasipo halali kwenye ardhi yao na viongozi wa serikali katika kijiji cha 

Nyamuma, wilaya ya Serengeti, mkoani Mara ilikuwa inaendelea. Katika mwaka huo LHRC walipeleka 

maombi Mahakama Kuu kuomba amri ya mahakama kuilazimisha serikali kuwafidia wanakijiji au 

kuwarejesha katika eneo lao. Hadi mwishoni mwa mwaka mahakama ilikuwa haijapanga tarehe ya 

kusikiliza kesi hiyo.  

Sehemu ya 2: Kuheshimu Uhuru wa mtu, ikiwa ni pamoja na:  

a. Uhuru wa Kusema na Uhuru wa Vyombo vya Habari  

Katiba inaruhusu uhuru wa kusema lakini haitaji kwa uwazi uhuru wa vyombo vya habari. Sheria 

inaruhusu kukamata, kufungua mashtaka na kutoa adhabu kwa matumizi ya lugha ya matusi au ya 

kudharau uongozi wa nchi hadharani. 

Sheria inaruhusu polisi kuvamia na kukamata maandiko kutoka katika ofisi za gazeti na kumruhusu 

Waziri wa Habari kufungia vyombo vya habari kwa sababu za kutokuwepo na uwazi wa “maslahi ya 



umma”au « madhumuni ya amani na utulivu ». Hata hivyo, vyombo vya habari binafsi vya Tanzania bara 

vilifanya kazi na kutoa maoni ya aina mbalimbali. 

Watu binafsi waliweza kukosoa serikali hadharani na katika maeneo binafsi bila kutiwa nguvuni, 

ingawaje baadhi ya watanzania walieleza wasiwasi wao wa kuweza kufanya hivyo hadharani.  

Katika upande wa bara, ilikadiriwa kuwa kulikuwepo na magazeti 15 ya kila siku. Mawili kati yao 

yanamilikiwa na serikali, la tatu, Uhuru la chama tawala, na la nne la mwenyekiti wa chama cha upinzani, 

CHADEMA. Magazeti yaliyosalia yako huru ingawaje baadhi yao yanamilikiwa na watu walio karibu na 

wanachama wa chama tawala. Usajili wa magazeti iliendelea kuwa ngumu na ilifanyika kwa uangalifu 

sana chini ya Wizara ya Habari katika bara na Zanzibar.  

 Serikali iliwakamata kiholela waandishi wa habari wakati wa kipindi cha mwaka huo.  

Mwezi Februari, polisi ya mkoa wa Arusha ilimhoji bwana Mussa Juma, Eliya Mbonea, na Amiri 

Ibrahimu kwa muda wa masaa sita, na kuwashikilia kwa siku tatu kwa tuhuma za juhudi zao walipotoa 

taarifa kuhusiana na mgogoro wa ardhi katika vijiji vya Basutu na Mulbadaw. Musa Juma alisema kuwa 

polisi ilishikilia vifaa vya baada ya kutolewa kizuizini.  

Mwezi Mei tarehe 11, shirika la LHRC liliripoti kuwa polisi ya wilaya ya Ngara mkoani Kagera, 

ilimkamata mwaandishi wa habari, Cosmas Makongo, kwa kutoa taarifa kuhusiana na mkutano 

uliofanyika baina ya viongozi wa wilaya na wanavijiji kuhusu uhamiaji haramu. Makongo na waandishi 

wa habari wenzake walidai kuwa viongozi wa wilaya walijaribu kuwapatia hongo iliwasichapishe taarifa 

hiyo. Walivyo kataa kupokea hongo hiyo ndipo askari wakawafanyia fujo.  

Waandishi wa habari walipewa vitisho na wengine kufanyiwa fujo katika kipindi cha mwaka huo.  

Mwezi Februari tarehe 4, mtu mmoja, ambaye hakutambulika, alitishia kumpa vipigo mwandishi wa 

habari Heri Shaaban wa Business Times kwakujaribu kumpiga picha mwanajeshi wa TPDF, ambaye 

alituhumiwa kufanya fanya fujo kwa kutumia silaha ya hatari katika mahakama ya wilaya ya Ilala Dar es 

Salaam.  

Septemba tarehe 3, afisa wa Wizara ya Habari aliripoti kuwa kundi la wananchi lenye hasira kali lilimpa 

vipigo mwandishi wa habari wa TBC1 baada ya stesheni hiyo ya televisheni kukatisha hotuba iliyokuwa 

inatolewa na mgombea kwa tiketi ya CHADEMA.  

Septemba tarehe 24 na pia Oktoba tarehe 11, Wizara ya Habari ilimpa onyo mwandishi wa habari wa 

gazeti la Mwananchi kuwa atachukuliwa hatua za kisheria kama ataendelea kuchapisha makala ambayo 

yanakosoa serikali. Hata hivyo, hakukuwepo na hatua yeyote iliyochukuliwa dhidi ya gazeti hilo na 

liliendelea kuchapisha makala iliyoikosoa serikali.  

Mwenyekiti wa Tanzania Editor's Forum (Jukwaa la Mahariri Tanzania), Absalom Kibanda, alisema 

kwamba katika kipindi cha mwaka huo waandishi wa habari walifanyiwa fujo katika matukio matatu, 

ikiwa ni pamoja na vipigo alivyopewa mwanandishi wa habari Fred Katulanda, mwandishi wa habari wa 

gazeti la Mwananchi mkoa wa Geita.  

Tukio la Desemba 2009 ambapo watu watano waliwashambulia waandishi wa Mwananchi 

Communications nyumbani kwake Mwanza, kesi iliendelea hadi kufikia mwisho wa mwaka. Watuhimiwa 

walimtaka huyo mwandishi wa habari asalimishe kwao mafaili aliyopokea yanayohusiana na uchunguzi 

kuhusu fedha zilizodaiwa kuibwa kutoka akaunti ya benki ya serikali.  



Katika kipindi cha mwaka huo serikali ilifungia gazeti moja na kulifutia lingine usajiri. Januari tarehe 8, 

Waziri wa Habari, Utamaduni na Michezo, Mhe George Mkuchika alilifungia gazeti la Kulikoni kwa siku 

90, kwa kutenda kinyume na sheria ya Usalama wa Taifa kwa kuchapisha habari iliyohusu maafisa wa 

jeshi waliokuwa wakiibia katika mitihani. Vilevile, alilifutia usajiri gazeti la Leo Tena ambalo ni gazeti la 

udaku, kwa kuchapisha picha za uchi.  

Septemba tarehe 2, polisi katika wilaya ya Kahama mkoani Shinyanga walikamata nakala za vitabu 

vilivyoandikwa Education Corruptors ambacho kimeandika kuhusu viongozi wakuu wa serikali 

waliodanganya kuhusu elimu yao. Hakuna mtu aliyekamatwa kuhusiana na tukio hilo.  

Serikali ya bara ilitoa nafasi kwa viongozi wa upinzani wa siasa watumie vyombo vya habari bila vizuizi. 

Hata hivyo upande wa upinzani haukupata nafasi sawa ya kurusha matangazo yao.  

Septemba tarehe 19, Tanzania Editor's Forum ilichapisha makala ambapo ililaani kitendo cha wafuasi wa 

vyama vya siasa kuwafanyia fujo waandishi wa habari waliokuwa wakiripoti kuhusu kampeni za 

uchaguzi, na kutoa onyo kwa vyama hivyo kuwa magazeti hayotoandika habari za kampeni zao kama 

vitendo hivyo vitaendelea.  

Mamlaka husika zilizuia waandishi wa habari kufanya kazi yao katika kipindi cha mwaka huo.  

Mwezi Aprili, mamlaka husika wilayani Ngorongoro mkoani Arusha, zilijaribu kuzuia waandishi wa 

habari akiwemo Mwanaidi Mkwizu, Abu Mkongo, Mashaka Mgeta na Juma Musa, wasiripoti habari 

iliyohusu kikundi cha wanawake waliokuwa wakiandamana kupinga kuhamishwa toka hifadhi ya 

wanyama ya Loliondo. Waandishi hao wa habari walikemewa kwa kutokuomba kibali cha kuwahoji 

wanawake hao. Baada ya kibali kutolewa wanawake hao waligoma kuwapatia habari yeyote waandishi 

hao wa habari kwa sababu walishapewa onyo kuwa wasiseme chochote.  

Mwezi  Agusti 25, inadaiwa kuwa maafisa wa CCM walimfukuza mwandishi wa habari wa Mwananchi 

aondoke katika eneo la Ikulu ndogo ya Mwanza baada ya kujaribu kujiunga na mkusanyiko uliokuwa 

unamzunguka rais wakati wa kampeni za wilaya. Ray Naluyaga, Mkurugenzi wa magazeti ya Mwananchi 

na Citizen, alisema kuwa waandishi wake wa habari walinyimwa kuripoti kuhusu kampeni za rais katika 

mikoa ya Kagera na Mwanza, baada ya kuota taarifa iliyodai kwamba rais alikuwa akijitaidi kusuluhisha 

migawanyiko ndani ya chama tawala.  

Mwezi Agusti tarehe 28, wakati wa mwanzo wa kampeni za urais za chama cha CHADEMA, kiongozi 

wa juu wa chama hicho alimtuhumu rais na maafisa wa serikali hadharani kuwa wanalihusika na kesi 

kubwa ya rushwa iliyokuwa mahakamani wakati huo. TBC1 ambayo inamilikiwa na serikali ilikatisha 

programu hiyo iliyokuwa inarushwa moja kwa moja katika kituo hicho cha televisheni. Baadhi ya watu 

waliokuepo katika mkutano huo wa kampeni waliwafanyia fujo repota wa TBC1 aliyekuwa akisimamia 

matangazo hayo. Agusti tarehe 31, Jaji Mkuu, Augustino Ramadhani, aliwaonya wagombea wa upinzani 

wasitumie makukwaa ya kisisa kujadili kesi ambazo zilikuwa mahakamani na kuwaambia waandishi wa 

habari kuwa mahakama haitosita kuwakuchukulia hatua za kisheria watakaoendelea kufanya hivyo.  

Katika kipindi cha mwaka huo, gazeti la Mwanahalisi lilishitaki serikali kwa vifungu vya sheria ambavyo 

vinampa rais na waziri wa habari mamlaka ya kufungia uchapishaji wa habari ambazo zinahatarisha 

usalama wa taifa. Mwanahalisi, ilidai kwamba kifungu hiki kinanyima uwepo wa uhuru wa vyombo 

vyombo wa habari. Kesi hiyo iliendelea kusikilizwa hadi kufikia mwisho wa mwaka. Gazeti la 

Mwanahalisi lilifungiwa 2008 kwa siku 90 kwa kutoa taarifa kuwa kikundi ndani ya CCM kilikuwa 

kinapanga kumzuia rais asigombee katika uchaguzi wa 2010.  



Stesheni nyingi za radio, isipokuwa moja, zilimilikiwa na watu binafsi. Kulikuwepo na mashariti ya 

serikali yaliyokataza kurusha matangazo kwa lugha za makabila. Serikali iliendesha magazeti, radio, na 

televisheni, kama ilivyokuwa makumpuni binafsi.  

Kwa upande wa Zanzibar, gazeti pekee la kila siku lilimilikiwa na serikali ya Zanzibar. Hata hivyo 

kulikuwepo na magazeti manne ya wiki ambayo matatu kati yao yalimilikiwa na sekta binafsi. Mwezi 

Julai,  Al-Risaalah, gazeti la wiki la kidini lilianzishwa upya.  

Pamoja na kwamba serikali ililikatalia usajiri gazeti la Nipe Habaria mwaka 2009, gazeti hili lilisajiriwa 

na kuruhusiswa kufanya kazi kwa upande wa bara wakati wa kipindi cha mwaka huo. 

Magezeti ya kitaifa yaliuzwa bila kuzuiliwa Zanzibar. Serikali ya Zanzibar ilidhibiti maudhui 

yaliyorushwa katika redio na televisheni zote bila kujalisha kama zilikuwa za uma au binafsi. Na hata 

kwa upande wa bara, televisheni ya taifa ilikuwa na ucheleweshaji katika kurusha matangazo yake 

ilikuruhusu udhibiti wa Zanzibar. Hata hivyo stesheni za radio ziliweza kufanya kazi kwa uhuru kwa kiasi 

chake, mara nyingi vikisoma habari za kitaifa kila siku ikiwa ni pamoja na makala za kuikosoa serikali ya 

Zanzibar. 

Pamoja na kwamba kimsingi vyombo vya habari vilikuwa chini ya udhibiti wa serikali, upande wa 

upinzani umeweza kunufaika kwa kupata nafasi zaidi katika vyombo vya habari tangu mchakato wa 

muafaka wa vyama viwili uanze Novemba 2009. Hata hivyo, waangalizi wa nje waliweza kubaini kuwa 

pamoja na kwamba kampeni za upande wa upinzani wameweza kupata nafasi kubwa zaidi katika vyombo 

vya habari, CCM iliendelea kupata nafasi kubwa zaidi ukilinganisha na vyama vingine.  

Wakati wa kura za maoni mwezi Julai tarehe 31, vyombo vya habari havikuwahi kuripoti kwakiasi 

kikubwa kama hicho kuhusu swala la serikali ya umoja wa kitaifa, ikiwa ni pamoja na midahalo ya wazi 

juu ya maswala yanayoweza kutokana na umoja huo.  

Kibali kilihitajika ilikuweza kuripoti kuhusiana na kazi za polisi au kazi za magereza, na waandishi 

walihitaji kibali maalumu ilikuweza kuhudhuria mikutano ya Baraza la Wawakilishi la Zanzibar. Yeyote 

atakaye chapisha habari inayomtuhumu mbunge wa Baralaza la Wawakilishi la Zanzibar, kuwa anahusika 

na mambo yaliyokinyume na sheria, ataweza kutozwa faini ya pesa taslim isiyopungua shilingi laki mbili 

na hamsini, miaka mitatu jela, au vyote viwili, faini na kifungo. Hakuna mahali popote palipoandikwa 

kama faini hii itaendelea kutozwa kama tuhuma zitathibitishwa kuwa ni za kweli. Vilievile, sheria pia 

inatamka kuwa serikali inaweza kutoza faini au kufungia gazeti bila kulipa onyo.  

Uhuru wa Mtandao wa Intanenti: 

Hapakuwa na vizuizi vya serikali kuhusiana na matumizi ya mtandao wa inaneti. Katika mwaka huo 

polisi walifuatilia Intaneti ili kuzuia biashara haramu ya binadamu pamoja shughuli nyingine haramu. 

Tovuti na blogu zilizoikosoa serikali zilikumbana na ufuatiliwaji na uwezekano wa kukamatwa kama 

wenye magazeti. Katika mwaka 2009, serikali iliifungia globu moja kwa kuweka picha ya rais 

iliyobadilishwa. Kwa ujumla watu binafsi na vikundi waliweza kujieleza na kutoa maoni yao kwa kupitia 

intaneti na barua pepe.  

Kwa mujibu wa takwimu za Chama cha Mawasiliano cha Kimataifa ya mwaka 2008, takriban asilimia 1 

ya wakazi nchini wanatumia mtandao wa intaneti.  

Uhuru wa Utaaluma na Matukio ya Kiutamaduni.  

Serikali haikuwa na upinzani wowote kuhusu uhuru wa utaaluma au matukio ya kiutamaduni.  



b. Uhuru wa makusanyiko ya amani na uhuru wa kujiunga na chama 

Uhuru wa makusanyiko 

Katiba inaruhusu uhuru wa kukusanyika; hata hivyo, sio wakati wote serikali iliheshimu haki hiyo kwa 

vitendo. Serikali inawataka waandaaji wa mikutano kupata kwanza kibali cha polisi. Polisi wanaweza 

kukataa kutoa kibali kwa sababu za usalama uma au kwa sababu za kiusalama, au kama anayetafuta kibali 

ni mwanachama wa shirika au chama cha siasa ambacho hakijasajiliwa.  

Mwezi februari, wagombea wa chama cha CHADEMA walilamika kuwa polisi wilayani Rorya mkoani 

Mara waliwazuia wasifanye mkutano wao pamoja na kwamba walishawasilisha ombi lao la kufanya 

hivyo. Maafisa wa CHADEMA walielezwa kuwa serikali za wilaya zilihofia kuwa watazua mjadala 

kuhusu migogoro baina ya koo katika hotuba zao.  

Mwezi Machi, polisi ya Kibaha, mkoa wa Dar es Salaam, iliwakatalia wagombea wa chama cha 

CHADEMA kibali cha kufanya mkutano. Hakujatolewa maelezo au sababu zozote za uamuzi huo. Baada 

ya uchaguzi mkuu wa rais na wabunge tarehe 31 Oktoba, CHADEMA ilikumbana na ugumu kama huu 

wa kupata kibali kwaajili ya mikutano yao iliyopangwa.  

Mwezi Aprili,   polisi Arusha iliwatawanyisha mamia ya wanawake Loliondo waliokuwa wamedhamiria 

kurudisha kadi zao za uanachama wa CCM katika azma yao ya kupinga kuhamishwa kwao kwa nguvu na 

kuchomewa moto maboma yao. Serikali za wilaya pia ziliwakamata wawakilishi wa mashirika 

yasiyoyakiserikali kwa tuhumu za kuwashawishi wanawake hao waandamane (rejea sehemu 1.c. na 5).  

Mwishoni mwa Desemba, kwa sababu za kiusalama, polisi waliwakatalia Chama cha Wananchi CUF 

kibali cha kufanya maandamano pamoja na mkutano wao, jijini Dar es Salaam. Hata hivyo, Desemba 

tarehe 28, CUF iliamua kufanya maandamano hayo. Polisi walitawanya mkusanyiko wa wafuasi wa CUF 

mara walipoanza matembezi yao pamoja na kuwakamata baadhi ya waandamanaji. Kesi ziliendelea hadi 

kufikia mwisho wa mwaka.  

Mwezi Aprili serikali iliwafutia kesi wafuasi saba wa chama cha upinzani cha CUF waliokamatwa 

Septemba 2009 kwa tuhuma za mikusanyiko haramu.  

Uhuru wa Kujiunga na Chama/Ushirika 

Katiba inaruhusu kuwepo kwa uhuru wa kujiunga na chama/ushirika; na kwa ujumla serikali iliheshimu 

haki hiyo kwa vitendo. 

c. Uhuru wa Dini  

Kwa maelezo zaidi kuhusu uhuru wa dini, tafadhali rejea taarifa ya Uhuru wa Dini Kimataifa 

inayopatikana katika www.state.gov/g/drl/irf/rpt. 

Uhuru wa Kutembea, Wakimbizi wa Ndani ya Nchi, Ulinzi wa Wakimbizi na watu wasio na Uraia  

 

Katiba inataja uhuru wa kutembea ndani ya nchi, safari za nje, uhamaji na urejeshwaji nyumbani, na kwa 

ujumla serikali inaheshimu haki hizo. Kwa ujumla serikali ilishirikiana na ofisi ya UNHCR na mashirika 

mengine ya hisani katika kutoa ulinzi na msaada kwa wakimbizi na watu wanaotafuta hifadhi ya kisiasa.  

http://www.state.gov/g/drl/irf/rpt


Polisi katika vituo vya ukaguzi wakati mwingine waliomba rushwa.  

Sheria hairuhusu uhamishaji wa raia kwa nguvu, na serikali haikufanya uhamishaji kwa nguvu.  

Ulinzi wa Wakimbizi  

Sheria za nchi zinatoa hifadhi au hadhi ya wakimbizi na serikali imeanzisha mfumo wa kutoa ulinzi kwa 

wakimbizi. Kwa sehemu kubwa serikali ilitoa ulinzi dhidi ya kuwafukuza au kuwarejesha wakimbizi 

katika nchi ambazo maisha yao au uhuru wao ungekuwa mashakani kutokana na kabila lao, dini, utaifa, 

uanachama hususan kundi la kijamii, au maoni ya kisiasa. Hata hivyo, mapema mwezi Novemba viongozi 

wa mkoa wa Kigoma waliwarudisha makwao kwa nguvu watu 72 waliotafuta hifadhi ya kisiasa kutoka 

Jamhuri ya Kademokrasia ya Kongo (DRC) bila ya kuiruhusu UNHCR kufanya uamuzi huru wa hadhi. 

Wizara ya mambo ya ndani ilisema inajutia tukio hilo na haitaruhusu litokee tena. 

Mwaka 2008, Waziri wa Mambo ya Ndani alitangaza kwamba wakimbizi takriban 200,000 walioingia 

nchini kutoka Burundi mwaka 1972 wangepewa nafasi ya kuwa raia au kusaidiwa kurejea kwao kwa 

hiari. Kwa kushauriana kwa karibu na UNHCR, serikali iliendelea na zoezi la kuwabainisha wale wenye 

sifa za kuwa raia na kwa kushirikiana na wenyeji, zaidi ya wakimbizi 155,000 walikuwa wamepewa uraia 

hadi kufikia mwishoni mwa mwaka. 

Pamoja na kwamba hali iliboreshwa, wakimbizi wa Burundi wa mwaka 1993 waliosalia, hawakuchagua 

kurudi kwao katika kipindi cha mwaka huo. UNHCR ilisaidia kuwarudisha kwao wakimbizi wapatao 

1000 kati ya wale wakimbizi wa Burundi wa mwaka 1993 katika mwaka kipindi cha mwaka huo. 

Kamisheni ya pande tatu inayojumuisha UNHCR na serikali za Tanzania na Burundi waliendelea 

kushawashi warudi kwao kwa kuwapatia vivutio vya kurudi na kupunguza huduma zisizo muhimu.  

Kutokana na hali  kuendelea kuwa mbaya DRC, UNHCR haikusadia kuwarudisha wakimbizi wa kikongo 

katika kipindi cha mwaka huo.  

Hadi kufikia mwisho wa mwaka, kulikuwepo na kambi mbili tu zilizokuwa zinasaidiwa UNHCR, moja 

ya wakimbizi wa kikongo na nyingine ya wakimbizi wa Burundi wa mwaka 1993. Iliendelea kuwa ni 

kinyume cha sheria kwa mkimbizi kuishi nje ya kambi au maeneo ya makazi yao au kusafiri mbali na 

kambi zao kwa umbali wa maili mbili na maili moja na nusu bila kibali. Kibali cha kutoka nje ya kambi 

kilitolewa na mamlaka za mikoa kwaajili ya kutoka katika eneo la kambi kwa muda wa siku 11. Kibali 

kwaajili ya muda mrefu zaidi vilitolewa na Wizara ya Mambo ya Ndani, hatahivyo, kulikuwepo na taarifa 

mbalimbali kuwa wakimbizi walipata ugumu wakupatiwa vibali vya kuwaruhusu kutoka kwenye kambi. 

Wakimbizi waliokamatwa nje ya kambi mara nyingi walihukumiwa kufanya kazi katika jamii badala ya 

jela au kurudishwa makwao, kama ilivyokuwa hapo nyuma. Wizara ya Mambo ya Ndani ilikiri kuwa 

majaji wengine hawakutafsiri sheria vyema na wakatoa hudumu ya miaka mitatu jela kwa kipindi cha 

nyuma, badala ya kuwapa hukumu ya miezi sita au faini kama ilivyoelezwa katika sheria.  

Serikali za vijiji/na mitaa zililinda kambi kwa kushirikiana na wakimbizi waliojitolea. Ujambazi, fujo, na 

ubakaji, vyote hivi vilikuwa ni kati ya uhalifu wa mara kwa mara. UNHCR ilikadiria kuwa kulikuwepo na 

matukio yapatayo 597 ya unyanyasaji wa kijinsia, ikiwa ni pamoja na vitendo 84 vya ubakaji ndani ya 

kambi katika kipindi cha mwaka huo.  

UNHCR ilishirikiana na serikali husika pamoja na wafanyakazi wa kambi ilikuimarisha zaidi uwezo wao 

wakuratibu na kushughulikia vitendo vya unyanyasaji wa kijinsia na unyanyasaji wa watu wa chache. 

Katika kipindi cha mwaka huo, serikali ilifanya uchunguzi, ilishitaki na kuadhibu walewote waliohusika 

katika vitendo vya unyanyasaji ndani ya kambi, matukio mengi ya uhalifu yaliyohusisha wakimbizi nje ya 

kambi yalishughulikiwa na serikali za vijiji/mitaa ya maeneo. Wakazi wa makambi ya wakimbizi 



walipatashida ya kucheleweshwa au kutokupata nafasi ya kusikilizwa mahakamani, matatizo ambayo 

wakazi wa kawaida wamekumbana nayo mara kwa mara. Kulikuwepo na taarifa kuwa baadhi ya 

wakimbizi walihusika katika matukio ya kufanya vitisho na kukosesha haki katika makambi.  

Sehemu ya 3: Kuheshimu Haki za Kisiasa: Haki ya Raia Kubadili Serikali yao 

Katiba inawapa raia haki ya kubadili serikali yao kwa amani, na raia wanaitumia haki hii katika chaguzi 

za bara na Zanzibar.  

Chaguzi na Ushirika wa Kisiasa  

Chaguzi mbalimbali zinafanyika Zanzibar na bara, wakati mwingine kwa siku hiyo hiyo, ambapo raia wa 

sehemu mbalimbali za Muungano wanawachagua viongozi wa maeneo, wabunge wa Bunge la taifa na 

rais wa muungano (taifa), Aidha, Wazanzibari peke yao wanamchagua rais wa Zanzibar na Wajumbe wa 

Baraza la Wawakilishi. Viongozi wa wilaya na mkoa wa Zanzibar na bara wanateuliwa na marais wao 

husika.  

Katika kipindi cha mwaka huo, Kamishina wa Uchaguzi Taifa, aliunda majimbo saba mapya, na kufanya 

jumla kufikia majimbo viti 246.   

Tanzania ilifanya uchaguzi wake wa nne wa vyama vingi Oktoba tarehe 31, ambapo wapiga kura 

walichagua ma rais wapya (wa muungano na wa Zanzibar) na wawakilishi wabunge. Rais Kikwete, 

mgombea wa chama tawala aliyekuwa anamaliza awamu yake, aliweza kuchaguliwa tena kwaajili ya 

awamu ya pili kwa asilimia 61.7 ya kura, kiwango cha chini ukilinganisha na asilimia 80 aliyoshinda 

mwaka 2005. Uchaguzi wa bara na wa Zanzibar kwa ujumla ulihesabiwa kuwa ulikuwa huru nawa haki. 

Hata hivyo, CCM ilinufaika na rasilimali za kifeza na za kitaasisi zenye nguvu zaidi. Uchaguzi mkuu kwa  

ujumla ulikuwa wa amani ingawaje kulikuwepo na maandamano, ya hapa na pale, ulihusishwa na 

ucheleweshwaji wakutangaza matokeo ya uchaguzi, hasa katika mikoa ya Arusha, Moshi, Mwanza, 

Kigoma, na Dar es Salaam. Chama cha upinzani, CHADEMA, kilitoa kipingamizi kuhusiana na usahihi 

wa kuhesabu, na kutoa tuhuma kuwa zoezi la kuhesabu liliingiliwa, lakini ilishindwa kuthibitisha kuwepo 

kwa dosari kubwa. Pamoja na kwamba, walishiriki katika kikao cha kufungua Bunge,  wabunge wa 

CHADEMA walitoka nje ya ukumbi wa Bunge wakati wa hotuba ya uzinduzi ya rais Kikwete, 

wakisemakuwa hawatambu urais wake. Hata hivyo, chama hicho kilikuja kumkubali Kikwete kama rais 

"kisheria" lakini kiliendelea na msimamo wake kuwa uchaguzi ulikuwa "haramu". 

Zanzibar ambako chaguzi zilizopita zilikuwa na fujo na dosari nyingi, uchaguzi wa Oktoba ulifanyika 

kwa amani baada ya chama tawala, CCM, na chama cha upinzani CUF kufikia makubaliano ya 

mgawanyo wa madaraka. Katika kura ya maoni ya July tarehe 31, wazanzibari walipiga kura kurekebisha 

katiba ilikuruhusu uundwaji wa serikali ya umoja wakitaifa baina ya CCM na CUF. Ali Mohamed Shein, 

aliyekuwa makamu wa rais wa muungano aliyekuwa anamaliza kipindi chake, alichaguliwa kuwa rais wa 

Zanzibar kwa aisilimia 50.1 ya kura. Shein alimchagua Seif Sharif Hamad wa CUF, kama makamu wa 

kwanza wa rais na Seif Ali, aliyekuwa naibu wa waziri wa mambo ya nje, kama makamu wa rais wa pili.  

Kupita kwa kura ya maoni ya July tarehe 31 iliandaa mazingira ya uchaguzi wa amani Oktoba tarehe 31 

Zanzibar. Makubaliano ya mgawanyo wa madaraka uliondoa mfumo wa mshindi kuchukua nafasi zote, 

na kuwapa upande ulioshindwa makamu wa rais wawili pamoja na nafasi za mawiziri kulingana na idadi 

ya viti iliyopatikana katika Baraza la Wawakilishi.  

Serikali ya Zanzibar iliwaandikisha wapiga kura tangu Juni 2009 hadi mwezi Mei. Pamoja na kwamba 

Agusti 2009 dola ya serikali ya Zanziar ziliwakamata na kuwapiga wafuasi kadhaa wa CUF nakutawanya 



makusanyiko ya watu waliokuwepo katika vituo vya kuandikisha wapiga kura, zoezi la uandikishaji 

katika daftari la kudumu la mpiga kura liliendelea kwa amani kwa mwaka 2010.  

Kwa upande wa bara, vitendo vya serikali kuwafanyia fujo vyama vya upinzani vya siasa vilipungua 

baada ya uchaguzi wa mwaka 2005. Hata hivyo, wakati vyama vinajianda kwaajili ya uchaguzi wa 

Oktoba, vyama vya upinzani vya siasa vilidai kuwa chama tawala kilijaribu kuzuia juhudi zao za kufanya 

kampeni. CHADEMA iliishutumu kuwa serikali iliingilia kampeni zake pale TBC1, ambayo ni shirika la 

vyombo vya habari linalomilikiwa na serikali, ilivyoamua kukatisha uzindinduzi wa kampeni ya 

CHADEMA tarehe 28 Agusti uliokuwa unarushwa moja kwa moja na televisheni hiyo. Wabunge wa 

kambi ya upinzani walidai kuwa walilazimishwa kusitisha shughuli za kampeni zao kabla ya saa kumi na 

mbili jioni kila siku kwa sababu za kiusalama, w akati maafisa husika waliruhusu kampeni za CCM 

ziendelee hadi saa mbili usiku.  

Mwaka 2009, kulikuwepo na chaguzi ndogo za bunge za muungano na moja kwaajili ya Baraza la 

Wawakilishi la Zanzibar. Watu ambao hawakutambulika walidaiwa kuwashambulia wafuasi wa vyama 

vya upinzani bara katika majimbo ya Busanda na Biharamulo wakati wa kampeni zilizotangulia chaguzi 

ndogo. Chama tawala CCM nayoilidai kuwepo kwa ushambuliaji kama huo kutoka kwa wafuasi wa 

vyama vya upinzani. Aidha, vyama vya upinzani vililalamika kuhusu dosari za upigaji kura Biharamulo 

lakini hawakufungua kesi mahakamani.  

Aprili, tuhuma zote zilitupiliwa mbali kutokana na kutokuwepo kwa ushaidi wa kutoshadhidi ya wale 

maafisa saba wa CUF waliokamawa Septemba 2009 baada yamkutano wa kampeni na kutuhumiwa kwa 

kosa la kufanya makusanyiko haramu (rejea sehemu 2.b.).  

Watu binafsi waliweza kutangaza nia yao ya kugombea kwa uhuru. Sheria inatamka kuwa mtu yeyote 

anayegombea nafasi yeyote atahitajikuwa mwakilishi wa chama siasa kilichosajiliwa. Baada ya juhudi 

zilizodumu miaka ishirini za kupinga sheria hii, mwezi Juni tarehe 17, Mahakama Kuu ya Rufaa iliamua 

kuwa ni Bunge pekee ndilo lenye madaraka pekee ya kuweza kubadilisha katiba ilikuruhusu hoja ya 

mgombea binafsi.  

Mwaka 2009, wanachama wa vyama vya upinzani vya siasa Zanzibar, hususani katika kisiwa cha Pemba, 

ilidai kuwa serikali, ambaye ndiye muajiri mkubwa, iliwabagua wakati wa kutoa ajira. Wakati wa kipindi 

cha mwaka huo, iliripotiwa kuwa vitendo vya kiubaguzi hata hivyo vilikuwa vimepungua.  

Kwa mujibu wa sheria, vyama vya siasa vinatakiwa viunge mkono muungano baina ya Tanganyika na 

Zanzibar, vyama vya kikabila, mkoa, au kidini haviruhusiwi. Vyama visivyo na usajiri na wagombea 

binafsi hawaruhusiwi kushiriki katika uchaguzi. Kwa ujumla vyama vya siasa viliweza kufanya kazi yao 

kwa uhuru bila ya vipingamizi au kuingiliwa katika shughuli zao, ingawaje kulikuwepo na vipingamizi 

juu ya haki ya vyama kuitisha maandamano.   

Msajili wa vyama vya siasa ndiye pekee mwenye mamlaka ya kusajiri chama chochote cha siasa na 

anaowajibu wakutekeleza taratibu juu ya vyama vilivyosajiriwa. Vyama vilivyopatiwa usajiri wa muda 

vinaweza kufanya mikutano ya hadhara na kuandikisha wanachama. Ilikupata usajiri wa kudumu na 

kupata haki ya kupeleka wagombea kwa nafasi mbalimbali katika uchaguzi, vyama vinatakiwa 

viwasilishe angalau orodha ya wanachama wasiopungua 200 kutoka mikoa 10 kati ya mikoa 26 nchini, 

ikiwa ni pamoja na mikoa miwili kati ya tano ya Zanzibar, ndani ya kipindi cha miezi sita.   

Katatika kipindi cha mwaka huo, vyama vitatu vya siasa viliweza kupatiwa usajiri wa muda. Hata hivyo, 

msajiri wa vyama vya siasa alikifuatia usajiri chama kimoja, Chama cha Jamii (CCJ), kwa kushindwa 

kutimiza masharti yote ya kupatiwa usajiri wa kudumu. Mwezi Agusti vyama vya upinzani vililalamika 

kuwa serikali haikuwapa muda wa kutosha wa kuweza kurudisha fomu zao za usajiri katika uchaguzi wa 



wabunge na wa madiwani. Msajiri wa vyama vya siasa aliongeza siku kumi kwaajili ya kutoa muda wa 

kurudisha fomu. 

Sheria inatamka kuwa, kwa mbunge anayemaliza muda wake atapokea Shilingi milion 40 kama 

"shukurani" na anaweza kuitumia katika kampeni za kuomba kuchaguliwa tena.  Mashirika dadhaa yasiyo 

ya kiserikali  yalikosoa kifungu hiki cha sheria na wakidai kuwa sheria hii inawafanya wabunge wa 

upinzani washindwe kushindana kikamilifu.  

Februari tarehe 11, bunge lilitunga sheria ya Gharama za uchaguzi ilikuruhusu kuratibu fedha za uchaguzi 

na kupunguza vitendo haramu, na kukuza uwajibakaji kwa wagombea wakati wa uteuzi na mzunguko wa 

uchaguzi.  

Julai tarehe 26, Kamisheni ya Taifa ya Uchaguzi iliwasambazia vyama vya siasa kanuni za maadili ya 

uchaguzi ambayo iliandaliwa kwa kuwashirikisha na kusainiwa na vyama vya siasa. Kushindwa kusaini 

kanuni hizo za maadili inaweza kusosha chama haki ya kupeleka mgombea katika uchaguzi. Kanuni hizo 

zinazuia wafanyakazi wa serikali kuingilia taratibu za uchaguzi na vilevile inazuia vyama vya siasa na 

wafuasi wao kujiingiza katika tabia za kiukatili, kubeba silaha, na kutumia lugha chafu. Wagombea 

wanaruhusiwa tu kuwakosoa wapinzani wao katika maswala ya sera. Wagombea watakaopatikana 

kwenda kinyume na kanuni hizo watatozwa fani mbalimbali ikiwa ni pamoja na shilingi 50,000, 100,000, 

na 200,000, kwa wagombea wa nafasi za udiwani, ubunge, na urais, kila nafasi na kiwango chake. Huko 

Zanzibar, vyama vya CCM na CUF nao walitia saini kanuni ya maadili, na vilevile vyombo vya habari 

vilivyokuwa vinafanya kazi katika visiwa vya Zanzibar.  

Bunge la jamhuri wamuungano lina idadi ya wanachama 357, ikijumuisha, mwanasheria mkuu, spika, 

wawakilishi watano kutoka Baraza la Wawakilishi waliochaguliwa huko, viti maalumu 102 vya 

wanawake kulingana na idadi ya vyama vya siasa kwa mujibu wa matokeo yao ya uchaguzi, viti 239 vya 

majimbo (pamoja na viti 50 vya Zanzibar), na wanachama 10 wakuteuliwa na rais.  

Vyama vya siasa vinateu wanawake kuchukua viti ambavyo vimetengwa kwaajili yao kulingana na 

asilimia ya kura iliyoshindwa na vyama vyao. Baada ya uchaguzi mkuu wa Oktoba kulikuwepo a viti 

maalumu 102, na hadi kufikia mwisho wa mwaka kulikuwa na viti 119 vya wanawake kati ya viti 357 

vya wabunge. Baada ya kuingia madarakani rais Kikwete aliteua wanawake 8 kuwa mawaziri 

(ukilinganisha na wanne kwa kipindi kilichopita) na wanawake watatu kama manaibu waziri. Kulikuwa 

na wabunge wawili wenye asili ya kiashia. Hakujakuwa na waziri wenye asili ya kiashia.  

Katika uchaguzi wa Oktoba tarehe 31, chama tawala CCM kiliweza kubaki na idadi kubwa zaidi ya 

wabunge ikiwa ni karibia asilimia 80 ya viti. Ikiwa na idadi ya viti 47, 24 vyakuchaguliwa na 23 

vyakuteuliwa vya wanawake, CHADEMA iliweza kuipita CUF katika nafasi ya mwakilishi rasmi wa 

kambi ya upinzani na kuweza kumchagua mwenyekiti wake, Freeman Mbowe, kama kiongozi wa kambi 

ya upinzani. Bunge jipya liliweza kumchagua Anne Makinda kama Spika wa Bunge wa kwanza 

mwanamke.  

Majaji wa mahakama kuu 25 kati ya 62,  na majaji watano wa Mahakama ya Rufaa  kati ya 16, walikuwa 

ni wanawake.  

Baraza la Wawakilishi la Zanzibar lina jumla ya viti 50 vyakuchaguliwa, viti maalumu 20 vya wanawake 

na viti vinane vya kuteuliwa. Viti viwili kati ya hivyo vinane vimeshikiliwa na wanawake. Kuna 

wanawake wawilil mawaziri na wanawake wanne ma naibu waziri. Kulikuwa na watu wawili walemavu 

katika Baraza la Wawakilishi Zanzibar.  

 



Sehemu ya 4: Rushwa kwa Maafisa wa serikali na swala la Uwazi 

Sheria inataja adhabu ya makosa ya jinai kwa kiongozi anayepokea rushwa; hata hivyo, serikali 

haikutekeleza sheria hii ipasavyo, na baadhi ya viongozi walijihusisha na vitendo vya rushwa bila wakiwa 

na kinga ya mashtaka. Viashirio vya utawala vya Benki ya Dunia mwaka 2008 viliaonesha kuwa rushwa 

lilikuwa ni tatizo kubwa.  

Mwezi Februari tarehe 11, Bunge lilipitisha Mswada wa sheria ya Gharama za Uchaguzi kuwa sheria 

kamili Machi tarehe 17.  Sheira hii mpya ambayo imelenga kupunguza matumizi mabaya ya fedha wakati 

wa uchaguzi, inaorodhesha shughuli zilizopigwa marufuku ambazo zinatosha kumuondoa mgombea 

kushiriki katika uchaguzi. Kwa mfano, wagombea hawaruhusiwa kumhonga mtu au kutoa rushwa iwe ni 

pesa, ajira au chochote kile chenye thamani ilikumshawishi kupiga kura au kutokupiga kura kwa lengo 

maalumu. Katika kipindi cha mwaka huo, Taasisi ya Kuzuia na Kupambana na Rushwa (TAKUKURU) 

ilifungua kesi mahakamani dhidi ya wagombea kadhaa wa chama tawala waliodaiwa kutoa hongo kwa 

wapiga kura. Hadi kufikia mwisho wa mwaka kulikua na kesi 10 mahakamani.  

Serikli iliendelea kutumia taasisi maalumu katika kupambana na rushwa, lakini ufanisi wake ulikuwa ni 

mdogo. Kamati ya watu watatu ndani ya Ofisi ya Rais, iliyoongozwa na waziri wa nchi wa utawala bora, 

ilipewa jukumu la kuratibu juhudi za kupambana na rushwa, na kukusanya habari kutoka wizara 

mbalimbali kwaajili ya kuchapisha katika ripoti ya kipindi cha robo mwaka.  Katika kipindi cha mwaka 

huo, Kamati hiyo iliweza kuandaa Mkakati wa Kitaifa wa Kupambana na  Rushwa pamoja na Mpango wa 

Utekelezaji.  

Kulikuwa na uwajibikaji mdogo katika ofisi nyingi za serikali, maafisa wengi wakuu wa serikali 

walikadria kuwa asilimia 20 ya bajeti ya serikali katika kila mwaka wa fedha ilipotelea kwenye rushwa, 

pamoja na wizi, na kugushi nyaraka, stakabadhi za manunuzi zilizogushiwa, na "wafanyakazi hewa". 

Katika kipindi cha mwaka huo, Mkurugenzi Mkuu wa Mamlaka wa Vitambulisho vya Taifa, Dickson 

Mwaimu aliwaambia wabunge kuwa serikali imekuwa ikipoteza mabilioni ya shilingi kila mwaka 

kwakupitia malipo ya mishahara kwa wafanyakazi hewa. Kwamujibu wa Mwaimu, serikali imekuwa 

ikipoteza bilioni 26.6 kama malipo ya mishahara kwa wafanyakazi hewa katika taasisi tatu ndani ya 

kipindi cha miaka mitatu.  

Aprili tarehe 19, ofisi ya Mkaguzi Mkuu ilichapisha ripoti iliyosema kuwa pamoja na kuwepo kwa 

maboresho katika usimamizi wa fedha za uma, bado kumeendelea kuwepo kwa udhaifu wa ukaguzi wa 

ndani na kushindwa kukidhi mahitaji ya sheria na taratibu, hususani katika idara ya manunuzi.  

TAKUKURU inalojukumu la kufanya uchunguzi na ufuatiliaji wa kesi za rushwa pamoja na kuendesha 

mashtaka dhidi ya watuhumiwa kwa kushirikiana na DPP na kuelimisha jamii kuhusu rushwa. 

TAKUKURU inazo ofisi 24 za mikoani na ofisi moja katika kila wilaya katika bara. Katika kipindi cha 

kwanza cha miezi sita ya mwaka, TAKUKURU ilipokea jumla ya tuhuma 2,896 za rushwa, nakufanyia 

uchunguzi kesi 413, na kufikisha mahakamani kesi 104 mpya, nakuendesha mashtaka ya kesi 506 ambapo 

kati yao 21 ziliweza kutolewa maamuzi. Kulikuwepo na kesi 30 zinazohusu rushwa kubwa hadi kufikia 

mwisho wa mwaka. Kwa mujibu wa TAKUKURU, uchunguzi mwingi wa rushwa ulihusu serikali 

kuhusika katika migodi, maswala ya ardhi, nishati, na uwekezaji. Mashirika yasiyo ya kiserikali nayo 

yalipoti kuwa rushwa ilihusisha pia mashirika kama Mamlaka ya Mapato, maafisa wa serikali za mitaa na 

vijiji, jeshi la polisi, mamlaka zinazotoa leseni mbalimbali, wafanyakazi wa hospitali, na vyombo vya 

habari  

TAKUKURU haina madaraka Zanzibar, ipo idara maalumu ya polisi inayohusika na jukumu la kufuatilia 

kesi za tuhuma za rushwa kwa upande wa Zanzibar. Hata hivyo, kwa mujibu wa polisi, hakujakuwepo na 

uchunguzi kwakuwa hakujakuwepo malalamiko yaliyopokelewa katika kipindi cha mwaka huo. Kituo 



cha Sheria cha Zanzibar kilisema kuwa kilipokea malalamiko kuhusiana na kesi za ardhi ambayo 

iliwahusisha  maafisa wa serikali.  

Rushwa katika mfumo wa Mahakama na polisi ilikuwa ni tatizo. 

Katika kipindi cha mwaka huo, mahakama ilitupilia mbali rufaa ya Jamila Nzota, hakimu mkadhi wa 

mahakama ya wilaya ya Temeke, ambaye alituhumiwa kudai rushwa mwezi Mei mwaka 2009. Mwezi  

Julai tarehe 30, jijini Dar es Salaam, TAKUKURU iliwahoji viongozi watatu wa ngazi za juu serikalini 

baada ya kupokea malalamiko kuwa walikuwa wakijihusisha na vitendo vya rushwa. Kati ya viongozi 

hao wa serikali, alikuwemo mbunge wa Kinondoni, Mhe Idd Azzan, Waziri wa Maliasili na Utalii, 

Shamsa, na mwenyekiti wa Baraza la Ushauri la Wateja la Mamlaka ya Usimamizi wa Mawasiliano 

Tanzania, Hawa Ng'umbi. Uchunguzi uliendelea hadi kufikia mwisho wa mwaka.  

Agusti tarehe 11, TAKUKURU ilimtuhumu kuhusika na rushwa, mbunge na aliyekuwa waziri wa 

kabineti, bwana Joseph James Mungai. Mungai alidaiwa kutoa zawadi zilizokuwa na thamani kati ya 

shiling elfu mbili na elfu ishirini kwa maafisa wa CCM kumi na watano. Kesi iliendelea hadi kufikia 

mwisho wa mwaka.  

Pamoja na kwamba kulikuwa na kesi kadhaa za rushwa mahakamani dhidi ya viongozi wa ngazi za juu 

serikalini, serikali bado ilikosolewa kwa kasi ndogo ya kushughulikia kesi kubwa zaidi za rushwa.  

Mwezzi Mei tarehe 24, Amatus Liyumba, aliyekuwa Mkurugenzi wa nguvu kazi na Utawala Benki Kuu, 

alihukumiwa kifungo cha jela miaka miwili kwa kosa la matumizi mabaya ya madaraka kazini, kosa 

lililohusishwa na ujenzi wa majengo ya Benki Kuu. Liyumba alikata rufaa dhidi ya hukumu hiyo. 

Mahakama ilitupilia mbali ombi lake na kumuamuru atumikie kifungo chake. Mwezi Mei, hakimu mkazi 

wa mahakama ya wilaya ya Ilala iliamua kuwa Katibu wa maswala ya sheria wa Benki Kuu, Bosco 

Ndimbo Kimela, hana hatia baada ya DPP kufuta tuhuma dhidi yake.  

Mwezi Septemba 2009, Kinemela, pamoja na wafanyakazi wa Benki Kuu, alituhumiwa kwa kosa la 

kufuja shilingi bilioni 104 kwakugushi bei za mikataba na kuchapisha maombi ya manunuzi ya fedha. 

Watuhumiwa watatu waliobaki waliendelea kutuhumiwa, na kesi ziliendelea hadi kufikia mwisho wa 

mwaka.  

Mwezi Septemba tarehe 13, hakimu mkazi wa mahakama ya Kisutu, ilihairisha kesi ya rushwa iliyokuwa 

inamkabili Costa Rick Mahalu, aliyekuwa balozi wa Tanzania nchini Italy, pamoja na Balozi Grace 

Martin. Wote wawili walishutumiwa kwa kuisababishia serikali hasara ya Euro milioni mbili (shilingi 

Bilioni 42) wakati wa ununuzi wa nyumba ya balozi huko Italy. Kesi iliendelea hadi kufikia mwisho wa 

mwaka.  

Kesi iliyokuwa inawakabili watu 20 walioshutumiwa mwaka 2008 kwa kosa la kujichukulia pesa kwa 

njia haramu kutoka kwenye akaunti ya Benki Kuu ya malipo ya nje, kesi hiyo iliendelea hadi kufikia 

mwisho wa mwaka.  

Mwezi Julai mwaka 2008, kesi dhidi ya waliokuwa waziri wa fedha na Katibu Mkuu wa Wizara ya Fedha 

zilifikishwa mahakamani na kuendelea hadi kufikia mwisho wa mwaka.  

Mawaziri wa serikali, wabunge, pamoja na wafanyakazi wengine wa serikali, wote wanatakiwa kuweka 

wazi au kutangaza mali zao kwa umma baada ya kuapishwa kuanza kazi, kila baada ya mwisho wa 

mwaka, na wakati wakuacha kazi. Hata hivyo, hakukuwepo na namna ya kutekeleza hayo au namna ya 

kuthibitisha kuwa mali zilizotangazwa ni sahihi. Hadi kufikia mwisho wa mwaka, ni asilimia 33 tu ya 



viongozi wa siasa, asilimia 57 ya wafanyakazi wa serikali, na asilimia 27 ya viongozi wa serikali za ngazi 

za chini (madiwani) waliotakiwa kutangaza mali zao ndiyo walioweza kufanya hivyo ndani ya muda 

uliopangwa.  

Hakuna sheria inayotamka kuhusu uwezekano wa mwananchi kuangalia habari za serikali, na uwezekano 

huo uliendelea kuwa finyo. Maafisa wa serikali, mara kwa mara, walikataa kuweka wazi habari za ofisi 

zao. Taratibu za watumishi wa umma unaruhusu wawakilishi wachache tu, wa serikali wa ngazi za juu, 

kuwasilisha habari katika vyombo vya habari.  

Mwezi Septemba, Jukwaa la Sera, ambalo ni shirika lisilo la kiserikali nchini, iliweza kuandaa bajeti ya 

serikali iliyowekwa katika lugha nyepesi ilikutoa nafasi kwa wananchi wengi zaidi kuongeza ufahamu 

wao kuhusu matumizi ya serikali.  

Sehemu ya 5 Mtazamo wa Serikali Kuhusu Uchunguzi wa Kimataifa na wa Mashirika Yasiyoyakiserikali 

kuhusu Tuhuma za Ukiukwaji wa Haki za Binadamu 

Vikundi vingi mbalimbali vya haki za binadamu vya ndani ya nchi na vya kimataifa kwa ujumla vilifanya 

kazi bila ya kizuizi cha serikali, vikichunguza na kuchapisha matokeo yao kuhusu matukio ya haki za 

binadamu. Maafisa wa serikali kwa ujumla walitoa ushirikiano na kujibu maoni yao. Kwa upande wa bara 

zaidi ya mashirika 5000 yasiyo ya kiserikali  yalisajiliwa katika rejista iliyohifadhiwa na shirika 

mojawapo lililoteuliwa na serikali kama mratibu ndani ya ofisi ya makamu wa rais. Zoezi la usajiri 

lilikwenda taratibu, hukulikichukua miaka miwili hadi mitano. Mashirika yasiyo yakiserikali yaliweza 

kufanya kazi ndani ya bara na Zanzibar. Hata hivyo, mashirika yatakayofanyakazi Zanzibar yanatakiwa 

yapeleke maombi kupita serikali za mitaa ilikuhidhinishwa, na mashirika yote ya kidini yalitakiwa 

yapeleke maombi kwa Ofisi ya Mufti, mamlaka ya dini ya Uislamu.  

Tofauti na miaka ya nyuma hakujakuwepo na taarifa kuwa serikali ya Zanzibar ilitoza faini, au kufutia 

usajili, asasi ya kiraia iliyoikosoa.  

CHRAGG, shirika lililofadhiliwa na serikali, lilifanyakazi bara na Zanzibar bila ya kuingiliwa na serikali. 

Kutokana na vikwazo vya kifedha, CHRAGG ilifanya kazi chache zaidi ukilinganisha na miaka ya nyuma 

na hivyo ilipokea malalamiko machache zaidi. Tangu mwezi Juni tarehe 30, CHRAGG ilipokea 

malalamiko 772 ambayo kati yao 706 yalihusu maswala ya utawala bora na 66 yalihusu ukiukwaji wa 

haki za binadamu. Kwa upande wa Zanzibar iliopokea malalamiko 384 ambayo kati yao 197 yaliweza 

kushughulikiwa na kukamilika kati ya Januari na Juni.  

Mwezi Aprili tarehe 12, mwakilishi kutoka shirika la kimataifa la Oxfam na watu wawili kutoka mtandao 

wa asasi za kiraia Ngorongoro walikamatwa na kushikiliwa na maafisa wa serikali Loliondo kwa 

kutuhuma za kuhusika kuwasaidia wanawake kutoka vijiji 12 Loliondo kufanya maandamano ilikupinga 

kuhamishwa kwao kwa nguvu kutoka Hifadhi ya Wanyama pori ya Loliondo mwaka 2009 (rejea sehemu 

ya 6). 

Kamati ya Bunge ya muungano inayoshughulika na katiba, sheria na utawala wa uma inalojukumu la 

kutoa taarifa na kutoa mapendekezo kuhusiana na haki za binadamu. Ingawaje wengi wa wanachama wa 

Kamati wanatoka chama tawala CCM, Kamati iliweza kufanya kazi kwa uhuru bila kuingiliwa na chama 

tawala, na waangalizi wengi wa nje waliiona kama taasisi isiyofungamana na upande wowote. Kamati 

ilifanya kazi kwa ukaribu na kushirikiana vyema na CHRAGG.  

Serikali iliendelea kuwa mwenyeji wa Mahakama ya Kimataifa ya makosa ya Jinai ya Rwanda (ICTR) 

mkoani Arusha, na iliweza kuiunga mkono na kushirikiana nayo pamoja. Hadi kufikia mwisho wa mwaka 

kulikuwepo na wafungwa 21 waliokuwa wanakabiliwa na kesi, wawili walikuwa wakisubiri kesi na kesi 



9 zilikuwa zinasubiri kupatiwa rufaa. Jean Bosco Uwinkindi, ambaye ni mmoja wa watu 11 

wanaotafutwa, alikamatwa Kampala Uganda, na kuletwa ICTR katika kipindi cha mwaka huo. Yeye 

ndiye mmoja wa wale watuhumiwa wawili waliokuwa wanangoja kesi zao zisikilizwe. Katika kipindi cha 

mwaka huo, ICTR iliweza kuwatembelea wafungwa waliokuwepo ICTR Arusha. 

Mwezi Septemba na Oktoba 2009, Gregoire Ndahimana na Idelphse Nizeyimana walihamishiwa ICTR. 

Kesi ya Ndahimana ilianza Septemba 2010 nakuendelea hadi kufikia mwisho wa mwaka. Nizeyimana 

alikuwa akisubiri kesi isikilizwe hadi kufikia mwisho wa mwaka.  

Desemba tarehe 22, Baraza la Usalama la Umoja wa Mataifa lilipitisha Tamko la mwaka 1966, 

linaloruhusu uundaji wa "mfumo baki" kwaajili ya ICTR iwe Arusha. Mfumo huu utaendeleza shughuli 

za Mahakama hiyo kwa kiwango kilichopunguzwa kufuatia kufungwa kwa mahakama hiyo mwaka 2012.  

Sehemu ya 6: Ubaguzi, Unyanyasaji wa Jamii na Biashara haramu ya Binadamu  

Katiba inakataza ubaguzi unaohusisha utaifa, kabila, ushiriki katika siasa, mbari, hadhi ya kijamii au dini. 

Ubaguzi unaohusisha jinsia, umri au ulemavu haukukatazwa kwa uwazi na sheria bali ulizuiwa hadharani 

katika kauli za viongozi na sera za serikali. Ubaguzi dhidi ya wanawake, wakimbizi, walio wachache na 

watu wenye VVU/UKIMWI na walemavu uliendelea; na migogoro ya makabila iliendelea katika baadhi 

ya maeneo nchini.  

 

Wanawake.  

Sheria inataja kifungo cha maisha kwa watu wanaohukumiwa kuwa na hatia kwa kubaka ikiwa ni pamoja 

na ubakaji kwa wanandoa; hata hivyo, ubakaji bado umeendelea kuwa tatizo kubwa. Mwezi Juni afisa 

msaidizi mkuu wa Kamishna wa Polisi alisema kuwa unyanyasaji wa jinsia umeongozeka zaidi na 

kwamba kesi za ubakaji ziliripotiwa polisi Dar es Salaam kati Machi na Juni. Kwa nchi nzima 

kulikuwepo na takriban kesi za ubakaji 3200 zilizoripotiwa kati ya Januari na Juni, huku kesi 1549 

zilikuwa zinachunguzwa. Kati ya kesi zilizopelekwa mahakamani, kesi 65 ziliamuliwa kuwa hakuna 

hatia, na kesi 161 ziliamuliwa kuwa na hatia.  

Polisi walianzisha madawati 78 ya jinsia na watoto ilikuwahudumia waathirika na kushughulikia uhalifu 

unaohusiana na waathirika hao.  

Katika kipindi cha mwaka huo, kwa upande wa Zanzibar, kesi 870 za ubakaji zilishughulikiwa katika 

hospitali ya Mnazi Mmojan. Mnazi Mmoja kwa kushirikiana na shirika la kimataifa la Save the Children 

la Wingereza offisi ya Zanzibar, Chama cha Wanasheria Wanawake, maafisa wa sheria, waendesha 

mashtaka, na idara ya Ustawi wa Jamii, wote walianzisha kituo ambapo waathirika wa ubakaji 

watapatiwa huduma ya tiba, ushauri nasaha pamoja na kuwawezesha kuripoti uhalifu huo katika 

mazingira yasiyohatarishi.  

Katika kipindi cha mwaka huo, Chama cha Wanasheria Wanawake kilipokea malalamiko 108 ya uhalifu 

wa kijinsia.  

Unyanyasaji wa wanawake majumbani uliendelea kuwa tatizo kubwa, na polisi hakuwatayari kufuatilia 

kesi za aina hiyo. Sheria inakataza vitendo vya unyanyasaji lakini haitamki wazi kuhusu wanawake 

kupigwa na mume, au kuwalinda wanawake dhidi ya unyanyasaji wa kijinsia. Hakuna sheria moja 

yakuwalinda wanawake. Kuna vifungu mbalimbali vinavyotoa ulinzi hafifu dhidi ya unyanyasaji wa 

kijinsia. Misukumo ya kimila, familia, na yakijamii, mara nyingi imechangia kumzuia mwanamke 



kuripoti unyanyasaji, na mamlaka husika mara nyingi hazikuwachukulia hatua za kisheria wahusika wa 

uhalifu dhidi ya wanawake.  

Matokeo ya utafiti uliochapishwa mwaka 2008 na Chama cha Waandishi wa Habari Wanawake, 

ulionesha kuwa juhudi za kupambana na ukatili dhidi ya wanawake Zanzibar zilikwamishwa na mtazamo, 

ambao ulikuwa siyosikivu kwa vitendo vya kikatili dhidi ya wanawake, ambaoulioneshwa na polisi; 

mifumo ya mahakama; na wafanyakazi wa mahospitali. Kwa mujibu wa utafiti huo, jamii ilichukulia 

swala zima la unyanyasaji wa wanawake kama swala binafsi na kuwakatisha tamaa waathirika kuchukua 

hatua za kisheria. Namna ambavyo polisi na mahospitali walivyoshughulikia kesi hizo, iliwakatisha tamaa 

waathirika kutafuta suluhu ya kisheria. Baadhi ya watu waliohojiwa katika utafiti huo walisema kuwa 

baadhi ya maafisa wa polisi walitumia maneno ya kejeli na ya kuwahaibisha wanawake waliotoa taarifa 

kuhusu kubakwa, na mara nyingine walidai hongo ili kesi zao ziweze kushughulikiwa.  

Mwezi Machi mtandao wa asasi za kiraia zinazoshughulika na vita dhidi ya ukeketwaji (AFNET), 

ilifanya utafiti katika vijiji 22 katika kata sita za wilaya ya Rorya, ilikupima ukithiri wa vitendo vya 

unyanyasaji wa kijinsia kama tatizo.  

Mahakama ilitambua unyanyasaji wa nyumbani kama kigezo cha talaka. Hata hivyo wanawake 

walivumilia unyanyasaji wa majumbani kabla ya kudai talaka. Wanawake wa maeneo ya mijini ambao 

waliomba ushauri katika kliniki za kisheria, mara nyingi walitaja unyanyasaji majumbani kama chanzo 

cha kudai talaka.  

Mwezi Julai, Chama cha Waandishi wa Habari wanaopambana na Ukimwi Tanzania, pamoja na Kituo 

cha Msaada wa Sheria Lindi, walifanya utafiti kuhusiana na unyanyasaji wa kijinsia, VVU/Ukmwi, 

unyanyapaa, na ubaguzi. Utafiti huo uliorodhesha misukumo ya kimila na ya kifamilia kama vikwazo 

vilivyofanya wanawake washindwe kutoa taarifa kushusiana na vitendo vya ukatili wa kijinsia. Kwa 

mujibu wa Faustin Hokororo, afisa wa makosa ya jinai mkoani Lindi, alisema kuwa adhabu ndogo 

zilizotolewa na mahakama pamoja na kukosekana kwa ushirikiano wa jamii pindi wakitakiwa kutoa 

ushuhuda mahakamani, vyote vilichangia kukwaza juhudi za kupambana na tatizo hili.  

Katika kipindi cha mwaka huo, asasi za kiraia zilifanya kampeni kwa kutumia televisheni 

ilikuwashawishi wanawake waweze kuongea kuhusu unyanyasaji wa kijinsia. Asasi ya kiraia - Tanzania 

Gender Netwrok Program, iliandaa semina za kila wiki kuhusu jinsia na maendeleo katika kipindi cha 

mwaka huo. Maafisa wa serikali pia walitumia majukwaa ya umma kusisitiza umuhimu wa kuwasomesha 

wasichana.  

Serikali kwa ujumla ilitambua haki mume na mke kuamua kwa uhuru kuhusu idadi ya watoto, 

kuachanisha umri wa watoto, na kuhamua muda wa kupata watoto. Hakukuwepo na vizuizi kuhusu haki 

ya kutumia njia za uzazi wa mpango, hata hivyo, ilikadiriwa kuwa ni asilimia 20 tu yanawake walitumia 

njia za kisasa za uzazi wa mpango, kwa sababu mbalimbali zikiwemo za kimila, kukosekana kwa usafiri 

wa kwenda katika vituo vya afya, na uchache wa nyenzo zinazotumika katika uzazi wa mpango. Serikali 

ilitoa huduma bora kwa wanawake kabla ya kujifungua, wakati wakujifungua, na baada ya kujifungua 

lakini haikuwa na wataalamu wa afya wakujitosheleza pamoja na dawa. Ilikadiriwa kuwa asilimia 60 ya 

nafasi zilizoidhinishwa katika Wizara ya Afya na Ustawi wa Jamii zilibaki bila kujazwa, na hii ilikwaza 

kazi za kliniki ndogo za maeneo ya vijijini. Wanawake wajawazito waliojifungua katika hospitali za 

serikali walilazimika kujinunulia dawa zao wenyewe. Wanawake wachache sana waliweza kunufaika na 

huduma za baada ya kujifungua. Kwa mujibu wa shirika la Umoja wa Mataifa la UN Population Fund, 

kiwango cha vifo vya wamama wajawizito vilikuwa ni 790 kati ya wazazi 100,000 hai na takriban 

asilimia 43 ya vichanga hai vilihudumiwa na daktari katika kipindi cha mwaka 2008. Kwa mujibu wa 

Umoja wa Mataifa, kiwango cha hatari ya kifo kwa mwanamke katika kipindi cha maisha yake ni 1 ya 23. 



Wanawake na wanaume wote wawili walikuwa na uwezekano sawa wa kupata vipimo na matibabu ya 

magonjwa yanayoambukizwa kwa njia ya kujamiiana, ikiwa ni pamoja na VVU.  

Sheria inakataza unyanyasaji wa kingono katika maeneo ya kazi, lakini hakuna takwimu inayoonesha 

kiwango cha kuwepo kwa tatizo hili wala kiwango cha mafanikio ya udhibiti wake. Wanawake katika 

sekta binafsi mara nyingine walikumbana na ubaguzi kutoka kwa waajiri ambao waliamini kuwa 

majukumu ya nyumbani yanaweza kuwa mzigo kwa mwanamke kazini. Kulikuwepo na taarifa 

zilizoonesha kuwa wanawake waliombwa watoe ngono iliapandishwe cheo.  

Sheria za urithi na za ndoa hazileti usawa wa kijinsia kwa wanawake, na haki za wanawake mara nyingi 

hazikuheshimiwa. Wizara ya Maendeleo ya Jamii, Wanawake na Watoto bara pamoja na Wizara Sheria 

na Katiba bara, pamoja na zile za Zanzibar zinayo majukumu ya kulinda haki za kisheria ya mwanamke. 

Ubaguzi dhidi ya wanawake ilikithiri zaidi katika maeneo ya vijijini. Wanawake walioko vijijini 

walikuwa na nafasi ndogo ya kwenda shule na kupata ajira yenye mshahara.  

Sheria inatamka haki ya mtu binafsi kutumia ardhi, kuuza, na kumiliki ardhi bila kutofautisha jinsia, na 

inatambua haki ya mwanamke kumiliki ardhi (ardhi yote ya Tanzania ni mali ya serikali) lakini 

utekelezaji wake ulikuwa ni mgumu kwa sababu wanawake wengi walikuwa hawajui sheria hiyo. 

Kihistoria, wanawake hawajawahi kuwa wamiliki wakuu wa ardhi au kusimamia biashara kutokana na 

vikwazo vya kimila na kutokuwa na elimu. Asasi za raia za kiuwanaharakati ziliripoti kuhusu ubaguzi 

katika maeneo mbalimbali uliohusu maswala ya umiliki wa mali ya urithi na maswala ya talaka. Hii 

ilijitokeza Zanzibar, lakini pia katika maeneo ya bara, ambapo wanaharakati walisema kuwa majaji wengi 

walitegemea zaidi sheria za kimila na za kiislamu kwa namna ambayo ilikuwa ni ya kiubaguzi. 

Wanawake walikuwa katika wakati mgumu pale ambapo wao ndiyo walioomba talaka au pale ambapo 

mwenzake amefariki.  

Kwa upande wa Zanzibar, mwanamke wa kati ya miaka 18 na 21 ambaye amepata ujauzito nje ya ndoa 

anaweza kuhukumiwa adhabu ya kufanya kazi katika jamii zitakazopangwa na mkurugenzi wa 

muendesha mashtaka Zanzibar. Kifungu hiki hakijatumika katika kipindi cha mwaka huo.  

Watoto 

Haki ya uraia inatokana na mtu kuzaliwa ndani ya eneo la nchi, na kama nje, basi itatokana na mmoja ya 

wazazi. Asilimia 17 tu ya watoto walikuwa na vyeti vyakuzaliwa kwa mujibu wa Wakala wa Usajili, 

Ufilisi na Udhamini (RITA). Usajili wa vizazi ndani ya miezi mitatu ni bila ya malipo, hata hivyo, wazazi 

watakaosajili watoto wao baadaya ya miezi mitatu watalazimika kulipia. Ilikuhimiza usajiri, watoto 

wanaoandikishwa katika shule za awali wanatakiwa kuonesha cheti cha kuzaliwa. Hata hivyo, taratibu hii 

haikufuatwa wakati wote, na huduma za umma hazikuzuiliwa pale ambapo mtoto hakusajiriwa.  

Elimu ya msingi ilikuwa ni lazima, na siyo yakulipia, na ni ya wote kwa pande zote mbili za Zanzibar na 

bara hadi kufikia umri wa miaka 15, hata hivyo wazazi walitakiwa kulipa ada kuanzia kidato cha kwanza, 

ambaye ni sawa na mwaka wa kwanza wa shule ya secondary. Kutokana na hilo watoto wengi 

hawajaweza kuhudhuria shule ya sekondari. Wazazi walitakiwa walipie vitabu, sare za wanafunzi, na 

chakula cha mchana. Hapakuwepo utoshelezaji kwa upande wa waalimu, vitabu, na mahitaji mengine ya 

shule ilikukidhi mahitaji na hii iliathiri kiwango cha ubora wa na upatikanaji wa elimu.  

Wasichana walikuwa karibia nusu ya wale wote waliokuwepo katika shule za msingi lakini mara nyingi 

walikuwa hawahudhuri mara kwa mara kutokana na kazi za nyumbani.  

Sheria inaruhusu mwalimu mkuu kumchapa mwanafunzi, na tatizo la adhabu shuleni liliendelea kuwa 

tatizo, ingawaje kwa kiwango kidogo zaidi ukilinganisha na miaka iliyopita.  



Kuliendelea kuwepo na taarifa za ubakaji wa wanafunzi uliokuwa unafanywa na waalimu katika kipindi 

cha mwaka huo. Kwa mfano, Aprili tarehe 28, Omary Muhogo, mwalimu wa shule ya msingi ya Mafuru 

alikamatwa na kuhojiwa kwa tuhuma za kubaka na kuwa nyanyasa kingono watoto wa shule 13. 

Uchunguzi uliendelea hadi kufikia mwisho wa mwaka.  

Mwezi Juni tarehe 2, wanaume wawili walifikishwa mahakamani mbele ya Hakim Mkazi wa mahakama 

ya Ilala kwa tuhuma za kubaka wavulana wadogo wawili. Watuhimiwa walikana mashtaka yao lakini 

waliwekwa rumande kutokana na kwamba hawakukidhi masharti ya kuwekewa mdhamana. Waliendelea 

kukaa jela hadi kufikia mwisho wa mwaka.  

Sheria inakataza ukeketaji wa sehemu za siri za mwanamke, hata hivyo, mila hii iliendelea kufuatwa na 

baadhi ya makabila na familia. Adhabu za kisheria endapo mtu atapatikana na hatia ya kufanya tendo la 

ukeketaji, atafungwa jela kuanzia miaka 5 hadi 15 au faini ya shilingi 300,000 au vyote viwili faini na 

kifungo, hata hivyo, mashataka yalikuwa ni kwa nadra, na hakukuwepo hata shitaka moja katika kipindi 

cha mwaka huo. Maafisa polisi wengi na wanajamii pia walikuwa hawafahamu kuwepo kwa sheria hii, 

waathirika mara nyingi walikuwa hawako tayari kutoa ushuhuda, na mashaidi wengine walihofia kuweza 

kudhuriwa na wanaounga mkono ukeketaji. Iliripotiwa kuwa baadhi ya wanavijiji walitoa hongo kwa 

viongozi wasitekeleze sheria hiyo iliwaweze kufanya ukeketaji kwa mabinti zao.  

Mwezi Machi, AFNET iliweza kufanya utafiti katika vijiji 22 vya wilaya ya Rorya mkoa wa Mara 

kuhusiana na ukithiri wa tatizo la ukeketaji katika mkoa huo. Wasichana wa umri kati ya miaka 12 na 18 

walikuwa ni walengwa wa ukeketaji na waliahidiwa zawadi na pesa kutoka kwa ndugu kwakufanyiwa 

ukeketaji. Wasichana wengine waliamini kuwa hawatoolewa kama hawajakeketwa.  

Mwaka 2005, Wizara ya Afya ilikadiria kuwa asilimia 5 hadi 15 ya wanawake na wasichana walifanyiwa 

ukeketaji, wastani wa miaka yao ilikuwa ni umri wa miaka 10 na kulikuwepo watoto wachanga. 

Ukeketaji ulikuwa unafanywa na makabila 20 kati ya 130 katika bara na ilikuwa imekithiri katika mikoa 

ya Arusha, Singida, Kilimanjaro, Morogoro na Dar es Salaam.  

Mwaka 2009, afisa wa serikali za ngazi za chini, Mkoani Singida alisema kuwa wanawake 254 kati ya 

1046 waliojijungua katika kiniki za afya katika wilaya ya Manyoni, mkoani Singida walishapitia 

ukeketaji. Kukata kisimi, ni aina ya ukeketaji iliyo na madhara madogo, ilitumika mara nyingi, hata 

hivyo, ushonaji, ni kiwango kibaya zaidi na cha juu kabisa cha ukeketaji, kilitumika pia katika maeneo ya 

nyanda za kaskazini na za kati.  

Serikali iliendelea kutekeleza Mpango Kazi wa Kitaifa kwaajili ya Kuzuia na Kuondoa Unyanyasaji dhidi 

ya Wanawake na Watoto, ambayo inaorodhesha kazi za wataalamu  na viongozi wa jamii katika kuondoa 

ukeketaji. AFNET ilifanya kazi na maafisa elimu wa Serengeti ilikuongeza ufahamu zaidi kuhusu 

madhara ya ukeketaji. Asasi hiyo ya kiraia ilifanya kazi zaidi na makundi ya wanafunzi wa umri wa 

miaka tati ya 10 na 13 ilikuwajengea kujiamini iliwaweze kukataa kitendo hicho.  

Katika mkoa wa Mara ambapo ukeketaji umekithiri, mwezi Novemba iliripotiwa kuwa wasichana 5000 

walikuwa hatarini ya kufanyiwa kitendo cha ukeketaji. Asasi ya kiraia iliyopo Tarime, Chama cha 

Kuondoa Ukeketaji, kwa kushirikiana na asasi ya Children's Fund ilizindua kampeni ya kuelemisha 

wasichana kuhusu hatari za madhara ya kiafya yanayoweza kutokana na ukeketaji. Sheria inasema kuwa 

wasichana wa umri wa miaka 15 wanaweza kuolewa kama mzazi au mlezi anaridhia, hata hivyo hakuna 

maridhiano kwa wasichana wadogo yatima wasio na walezi. Mahakama vilevile inayonafasi ya kuruhusu 

msichana wa umri wa miaka 14 kuolewa kukiwepo na swala la mimba. Aidha, sheria inawaruhusu 

wasichana wakiislamu na wa kihindu kulewa katika umri mdogo kabisa wa miaka 12 iwapo ndoa hiyo 

haitotumika hadi hapo msichana atakapofikia umri wa miaka 15. Ilikukwepa sheria hii, wahusika 

waliwahonga  askari polisi na kulipa mahari kwa wazazi wa msichana ilikukwepa mashitaka.  



Kwa upande wa Zanzibar, zipo sheria kadhaa zinazoeleza mtoto ni nani, ikiwa ni pamoja na Sheria ya 

“Kanuni za Adhabu”, ambayo inamuelezea mtoto kuwa ni mtu mwenye umri chini ya miaka 18 ambaye 

hajaolewa au hajazaa, na sheria ya makosa ya jinai ya watoto, ambayo inamwelezea mtoto kuwa ni 

mwenye umri wa miaka 14. Kwa mujibu wa sheria za kiislamu, hata hivyo, ule umri ambapo mtoto 

anavunja ungo ndiyo unaohamua kuwa huyo ni mtoto au la.  

Sheria inatamka kuwa tendo la ngono na mtoto mwenye umri chini ya miaka 18 ni ubakaji, bila kujali 

kama kulikuwa na makubaliano au la, hata hivyo sheria hiyo haikutumika.  

Sheria inatamka kuwa picha za ngono za watoto na umalaya ni makosa ya jinai; hata hivyo, unyonyaji 

wakitumia biashara ya ngono na biashara haramu ya binadamu, ikijumuisha watoto, ilikuwa ni tatizo. 

Yeyote aliyepatikana na hatia ya ya makosa hayo alitozwa faini ya shilingi milion moja hadi milioni mia 

tano na/au kifungo cha jela cha miaka 20.  

Watoto waliokuwa na ulemavu wa ngozi (albino), waliuawa ilikuchukua viungo vyao vya mwili.  

Kwa mfano, mwezi Februari tarehe 8, mtu mmoja akiwa na panga alifanya jaribio la kukata miguu yote 

miwili ya mtoto wa umri wa miezi kumi na mbili, Fatma Mohamed katika kijiji cha Ruvu, watu watano 

walikamatwa na baadaye kuachiwa chini ya mdhamana. Kesi iliendelea hadi kufikia mwisho wa mwaka.  

Mwezi Aprili tarehe 18, katika kjiji cha Kitahama mkoani Kigoma, watu ambao hawakutambulika 

walimtorosha na baadaye kumkata viungo vyake vya mwili na kumua mtoto wa umri wa miaka minne, 

Naimana Daudi. Mguu wa kushoto wa msichana huyu na mkono wake was kushoto, vyote vilikatwa. 

Polisi walimkamata mwalimu mmoja ambaye alibaki jela akisubiri kesi kusikilizwa mwisho wa mwaka. 

Mwezi Aprili tarehe 26, katika kijiji cha Luhaga mkoani Shinyanga, washambuliaji walimkata mkono 

mtoto wa umri wa miaka 13, hakuna mtu aliyekamatwa hadi kufikia mwisho wa mwaka.  

Mwezi Oktoba, mvulana mwenye ulemavu wa ngozi mwenye umri wa miaka 10 aliuwawa na 

washambuliaji waliokuwa wanajaribu kumkata kiungo chake cha mwili cha chini. Hadi kufikia mwisho 

wa mwaka hakuna mtu aliyekamatwa kuhusiana na mauaji hayo. 

Mwezi Julai, mahakama ya Rufaa ya Tabora, ilishikilia msimamo wa uamuzi wao uliohukumu wanaume 

watatu kwa mauaji ya mtoto Matatizo Dunia wa umri wa miaka 13. Mauaji ya watoto yaliendelea kuwa 

tatizo hususan kwa wamama masikini wa kijijini ambao waliamini kuwa wao wenyewe hawakuweza 

kumudu gharama za kutunza mtoto.  

Kwa mujibu wa utafiti wa viashiria kitaifa vya VVU/Ukimwi na Malaria ya mwaka 2007-8, takriban 

asilimia 11 ya watoto, bara, walio na umri chini ya miaka 18 walikuwa ni yatima (ambao ni mmoja wa 

wazazi wao au wote wawili wamefariki) na asilimia 9 kati yao walionekana kuwa hatarini kufanyiwa 

unyonyaji, kwa upande wa Zanzibar, namba zilikuwa ni asilimia 7 na 4 kila moja. Yatima wengi 

waliingizwa katika familia, lakini wale ambao hawakuchukuliwa ilikujumuishwa katika familia kubwa 

waliweza kupata  msaada na ushauri nasaha kutoka kwa mashirika ya serikali au yasiyo ya kiserikali 

ambayo yanaufadhili binafsi.  

Kulikuwepo na watoto wengi wa mitaani katika miji ya Dar es Salaam, Mwanza na Arusha. Watoto wa 

mitaani walikuwa na uwezekano mdogo wakupata huduma za afya na za elimu kwa sababu walikuwa 

hawana makazi maalumu, au fedha ya kuweza kujinunulia dawa, sare za shule, na vitabu. Vilevile 

walikuwa katika hatari ya unyanyasaji wa kingono.  

 



Tanzania haijatia saini Mkataba wa Hague wa mwaka 1980 wa Maswala ya Kiraia ya Utoroshaji wa 

Kimataifa wa Mtoto (1980 Hague Convention on the Civil Aspects of International Child Abduction). 

Kwaajili ya habari zaidi kuhusiana na mkataba huu, tafadhali rejea ripoti ya mwaka ya Idara 

katika:http://www.travel.state.gov/abduction/resources/congressreport/congressreport_4308.html 

Ubaguzi dhidi ya Wayahudi 

Idadi ya watu wenye asili ya kiyahudi ni ndogo. Hakujakuwepo na taarifa yeyote kuhusiana na vitendo 

vya ubaguzi dhidi ya watu wenye asili ya Kiyahudi. 

Biashara haramu ya Binadamu 

Kwa habari zaidi kuhusu biashara haramu ya binadamu, tafadhali rejea repoti ya mwaka ya Trafficking in 

persons Report ya Maswala ya Mambo ya Nje katika: www.state.gov/g/tip. 

 

Watu wenye ulemavu 

Katiba ya nchi inakataza ubaguzi dhidi ya watu wenye ulemavu. Katika kipindi cha mwaka huo, serikali 

ilipitisha sheria ya Watu wenye Ulemavu, ingawaje taratibu za utekelezaji wa sheria hiyo zilikuwa bado 

hazijahidhinishwa hadi kufikia mwisho wa mwaka. Takriban asilimia 10 ya watu nchini walikuwa na 

ulemavu, na watu wenye ulemavu wa mwili walikataliwa kabisa kupata ajira, elimu, huduma ya afya, na 

huduma nyingine za jamii kutokana na ulemavu wa mwili na raslimali fedha zisizotosha. Ingawaje 

serikali inatoa mamlaka kwa matumizi ya majengo ya serikali, usafiri na huduma za serikali kwa watu 

wenye ulemavu kupitia sheria kadhaa, majengo machache yalifikika. Majengo mengi yalijengwa kabla ya 

kuanza kutekelezwa kwa sharti hili, na hakukuwa na fedha kwa ajili ya kurekebisha majengo yaliyopo. 

Hata hivyo, majengo ya serikali mapya yalijengwa kulingana na sheria.  

Kulikuwepo na watu watano wenye ulemavu katika bunge la wananchi bara, ikiwa ni pamoja na mbunge 

mmoja wa kuchaguliwa kutoka Lindi aliyekuwa na ulemavu wa ngozi (Albino).  

Wizara za Elimu, Sheria na Kazi zinamajukumu ya kulinda haki za watu wenye ulemavu ikiwa ni pamoja 

na haki za elimu, madai ya kisheria, na ya ajira. Idara ya Ustawi wa Jamii inalojukumu lakuratibu 

maswala yanayohusu watu wenye ulemavu.  

Mwaka 2009, serikali ilianzisha programu ya kuwajumuisha wanafunzi wenye ulemavu katika shule za 

kawaida, hata hivyo programu hiyo ilikosa fedha za kutosha. Kwa mfano, karatasi maalumu na redio 

kaseti za kurekodi kwaajili ya wanafunzi vipofu zilikuwa hazipatikani.  

Jamii za asili 

Aprili tarehe 12, mamlaka za serikali za vijiji ziliwatawanisha wanawake kutoka vijiji 12 vya Loliondo 

wilayani Ngorongo, ambao walikusanyika ilikuandamana kupinga kuhamishwa kwao kutoka kwenye 

Hifadhi ya Wanyama pori ya Loliondo mwezi Julai mwaka 2009, pamoja na kuchomewa moto maboma 

yao, vilevile na kupinga mipango ya serikali iliyodaiwa kuwepo iliolenga kuchora upya mipaka ya vijiji, 

ambapo wangeondolewa katika maeneo muhimu ya wamasi kwaajili ya malisho. Polisi pia waliwakamata 

na kuwashikilia wanaharakati wa Asasi za Kiraia waliodaiwa kuhusika katika kushawishi maandamano.  

 



Katika kipindi cha mwaka huo, FEMACT iliweza kubaini kuwa vikosi vya usalama vya maeneo husika 

vilitekeleza uhamishaji wa nguvu bila huruma kwa kuwahamisha kwa lazima na kuwachomea moto 

nyumba zao na mazao yao mwezi Agusti mwaka 2009, katika eneo la Hifadhi ya Wanyama pori ya 

Loliondo. Katika mwaka 1992, serikali ilitoa kibali kwa shirika la kibiashara, cha kufanya mawindo kwa 

vipinindi maalumu katika mwaka. Wafugaji walihama katika eneo la Hifadhi ya Wanyama pori ya 

Loliondo wakati wa misimu ya mawindo, na pale ambapo hawakuhama mwaka 2007, vikosi vya kuzuia 

na kutuliza ghasia vilidaiwa kuwahamishwa kwa nguvu na wamasai na kuwachomea moto nyumba zao 

na mazao yao. Wafugaji waliokataa kuhama walikamatwa na polisi. Serikali ilidai kuwa wale 

waliohamishwa walikuwa ni raia wa kenya na ilizikosoa Asasi za Kiraia kuwa maelezo yao kuhusu hali 

ya Loliondo yalikuwa yameongezwa. Mwezi Septemba mwaka 2009, CHRAGG ilituma timu kwenda 

kufanya uchunguzi kuhusiana na ukiukwaji wa haki za binadamu. Katika taarifa yake iliyochapishwa 

mwezi Mei, ilibainisha kuwa hakukuwepo na ukiukwaji mkubwa wa haki za binadamu uliodaiwa 

kufanywa na vikosi vya kuzuia na kutuliza huko Loliondo, na kuwa nguvu iliyotumika katika zoezi la 

uhamishaji ilikuwa ni ya kawaida kabisa. Hata hivyo CHRAGG ilipendekeza kuwa maeneo yenye 

migogoro yanahitaji kufanyiwa uhakiki wa mipaka na kubainisha vizuri mipaka hiyo ilikuondokana na 

migogoro baadaye.  

Unyanyasaji wa Jamii, Ubaguzi, Unyanyasaji kutokana na Mrengo wa Kingono na Utambulisho wa 

Kijinsia  

Ushoga ni haramu bara na Zanzibar. Kosa hilo linaweza kusababisha adhabu ya hadi miaka mitano jela.  

Kwa upande wa Zanzibar, adhabu iliyowekwa ni kifungo kisichozidi cha miaka 25 jela kwa wanaume 

watakao jihusisha na mahusiano ya kishoga, na  kwa wanawake ni miaka saba kwakujisisha na mahusiano 

ya usagaji. Kutokana na kwamba mzigo wa ushaidi ni mkubwa, sheria hii imekuwa ikitumika kwanadra 

sana, na hakukuwa na taarifa ya mtu aliyeadhibiwa katika kipindi cha mwaka huo. Kwa kipindi cha 

nyuma watu waliozaniwa kuwa ni mashoga au wasagaji walituhumiwa uzururaji au umalaya. Mashoga, 

wasagaji, wapenda jinsia zote mbili, walikumbana na ubaguzi katika jamii, na hii iliwakosesha 

uwezekano wa kupata huduma ya afya, kupata nyumba, na ajira.  

Katika kipindi cha mwaka huo, mtandao wa Asasi za kiraia ziliungana ilikutetea haki za watu kama 

mashoga, wasagaji na wapenda jinsia zote mbili, pamoja na kutaka mabadiliko ya sheria ya kanuni za 

adhabu inayotia hatiani ushoga. Hata hivyo kutokana na ubaguzi ndani ya jamii, mashirika hayo 

yalilazimika kufanya kazi kwa siri, na hii ilikwaza ufanisi wao katika shughuli zao na utetezi.  

Aina zingine za unyanyasaji ndani ya jamii au ubaguzi 

Sheria ya VVU/Ukimwi ya mwaka 2008 inakataza ubaguzi dhidi ya mtu yeyote anayefahamika au 

anayezaniwa kuwa ni muathirika wa VVU na inmeweka viwango vya usiri ilikulinda watu wanaoishi na 

VVU/Ukimwi. Aidha sheria hiyo inatia hatiani uambukizaji wa makusudi wa VVU. Kuanzia mwezi 

Oktoba mapendekezo ya taratibu zilishaandaliwa na kupelekwa kwa mwanashria mkuu kwaajili ya 

mapitio na mapendekezo.  

Kwa mujibu wa mwaasisi wa Muungano wa Wabunge dhidi ya Ukimwi, wabunge na watu wengine kwa 

ujumla sasa wako wazi zaidi kuzungumzia VVU/Ukimwi kuliko hali ilivyokuwa miaka ya nyuma. Katika 

kipindi cha mwaka huo, Umoja huo ulifadhili kampeni za uhamishaji zilizolenga katika kupunguza 

maambukizi ya mama kwa mtoto, kulisha na lishe, watoto yatima na watoto walio katika mazingira 

magumu, na maswala mengine yanayohusiana na VVU/Ukimwi.  

Kwa mujibu wa Utafiti wa Viashiria vya VVU/Ukimwi na Malaria kwa mwaka 2007/8, kulikuwepo na 

mabadiliko madogo sana ya mitazamo kuhusu watu wanaoishi na VVU/Ukimwi tangu kufanyika kwa 

Utafiti uliotangulia mwaka 2003/4. Kuliendelea kuwa na taarifa kuwa ubaguzi katika maswala nyumba, 



huduma za afya, elimu, vyote viliendelea kuwepo dhidi ya watu milioni 1.3 nchini wanaoishi na 

VVU/Ukimwi.  

Serikali kwa kushirikiana na asasi za kiraia, iliendelea kuhamasisha na kuelimisha umma kuhusu ubaguzi 

unatokana na VVU/Ukimwi pamoja na kuweka misingi ya kulinda haki za binadamu kwa watu wanaoishi 

na VVU/Ukimwi. Mtandao wa waanasheria, watunga sera, madaktari, wote waliendelea na bidii za 

kutetea na kazi zingine zilizolenga kushughulikia matatizo ya kisheria, maadili, na haki za binadamu, 

yanayohusiana na VVU/Ukimwi.  

Sehemu 7 Haki za Wafanyakazi 

Serikali ya Muungano na Serikali ya Zanzibar zina sheria za kazi zisizofanana. Wafanyakazi wa bara 

walikuwa na haki ya kuanzisha na kujiunga na vyama huru vya wafanyakazi. Vyama vya wafanyakazi 

lazima viwe na wafanyakazi zaidi ya 20 na wanatakiwa kujisajili serikalini. Chama cha Wafanyakazi au 

Chama cha Waajiri lazima kisajiliwe ndani ya miezi sita tangu kuanzishwa kwake; kushindwa kusajili ni 

kosa la jinai. Msajili katika Wizara ya Kazi, Ajira na Maendeleo ya Vijana ana mamlaka makubwa juu ya 

Vyama vya Wafanyakazi, yakiwa ni pamoja na hali ya kufuta usajili wa vyama kama kuna kushindana 

ndani ya kampuni. Vyama lazima viwasilishe rekodi za fedha na orodha ya wanachama kwa msajili kila 

mwaka. Msajili anaweza kusimamisha chama cha wafanyakazi kama akijua kwamba chama hicho 

kimekiuka sheria au kimehatarisha usalama wa raia. Kujiunga na chama cha wafanyakazi cha kimataifa 

kunahitaji idhini ya serikali. 

Takriban asilimia 33 ya jumla ya wafanyakazi wote (wafanyakazi 550,000) ni wanachama wa Muungano 

wa Vyama vya Wafanyakazi Tanzania (TUCTA), ambalo ni shirikisho pekee la wafanyakazi. Katika 

sekta ya kilimo, ambayo ni sekta pekee inayoajiri kwa kiwango cha juu kabisa kuliko zote nchini, 

inakadiriwa kuwa asilimia 5 hadi 8 ya wafanyakazi wanauanachama katika vyama vya wafanyakazi. 

Migomo ilikuwa ni michache sana kwa pande zote mbili za bara na Zanzibar.  

Wafanyakazi wa bara wanayo haki ya kisheria ya kufanya mgomo, waajiri wanayo haki ya kuwafungia 

mlango baada ya kutimiza masharti fulani ya kisheria na kiutaratibu. Haki hizi zimeelezwa kwamujibu wa 

sheria. Kwa mfano, pande zote husika katika migogoro, zinaweza zikalazimika kusuluisha, na hakuna 

hata mmoja wao atayetaruhusiwa kujiingiza katika mgomo au kuwafungia mlango wafanyakazi, mpaka 

hapo mchakato utakapo malizika.  

Mwezi April, TUCTA ilitangaza kuwa ingeitisha mgomo wa nchi nzima kuanzia tarehe 4 Mei, kama 

serikali itashindwa kuongeza mishahara kufikia shilingi 315,000, kupunguza kodi za mapato, na 

kushughulikia tofauti za pensheni. Pamoja na kwamba TUCTA na serikali ziliingia katika mazungumzo 

kwakupitia Tume ya Upatanishi na Usuluhishii, TUCTA bado iliendelea kutishia kufanya mgomo wake. 

Mwezi Mei tarehe 3, rais Kikewete aliwakosoa hadharani maafisa wa chama hicho cha wafanyakazi na 

kuwaonya wafanyakazi wasishiriki katika mgomo. TUCTA ilihairisha mgomo huo siku moja kabla ya 

tarehe iliyokuwa imepangwa ufanyike. Mwezi Mei tarehe 8, TUCTA na serikali walikubaliana kuendelea 

na mazungumzo. Katikati ya mwezi wa sita, serikali na TUCTA walifikia makubaliano kuwa mshahara 

wa kima cha chini utaongezwa na kwamba wafanyakazi wa serikali hawatokatwa kodi ya mapato.  

Mwaka 2008, serikali ilipatiwa barua ya mahakama ya kuwaagiza mamia ya maelfu ya waalimu kusitisha 

mgomo wao kuhusiana na mishahara na posha ambazo zilikuwa hazijalipwa. Jaji mmoja aliwaamuru 

waalimu waingie katika meza ya mazungumzo kabla ya kuruhusu waalimu kuendelea na mgomo wao. 

Mwezi Septemba 2009, serikali ilitamka kuwa ilikuwa inakagau na kuthibitisha madai ya waalimu ya 

mishahara na posho na kuahidi kufanya malipo mwezi Oktoba.  



Ukaguzi huo ulikamilika mwishoni mwa mwezi Oktoba mwaka 2009 na waalimu walianza kupokea 

malipo yao. Ingawaje kuliendelea kuwepo na malalamiko kuhusu mishahara ya nyuma, hii haikuwa 

katika viwango sawa au haikuhusha mahakama. 

Mgomo wa kisheria au kuzuia wafanyakazi kuingia kazini chini ya sheria, haipelekei kwenda kinyume na 

mkataba, na haiwezi kuchukuliwa kama kosa la jinai. Mwajiri hawezi kumfukuza kazi mfanyakazi 

anayeshiriki katika mgomo halali au ambaye atatii matakwa ya mwajiri wakati wa kufungiwa mlango. 

Sheria inakataza watu kufanya mgomo kama kufanya hivyo kutasababisha maafa ya umma. Wafanyakazi 

katika baadhi ya sekta (maji, umeme, huduma za afya na huduma za mahabara husika, zimamoto, 

wasimamizi wa huduma za usafiri wa anga, mawasaliano katika mashirika ya usafiri wa anga, na huduma 

yeyote ile itakayohitajika kwaajili ya huduma hizi) hawaruhusiwi kufanya mgomo. Wafanyakazi katika 

sekta zingine pia wanaweza wakahusika na masharti haya.  

Sheria ya wafanyakazi Zanzibar inatumika kwa wafanyakazi wa sekta binafsi na ya umma. Wafanyakazi 

wa serikali wanayo haki ya kuandamana alimradi wanatimiza masharti yote kama yalivyoainishwa katika 

sheria Ajira ya mwaka 2005. Hawaruhusiwi kujiunga na vyama vya wafanyakazi za bara. Sheria ya 

Vyama vya wafanyakazi Zanzibar inataka idadi ya wanachama iwe isiyopungua 50 ili chama kiweze 

kusajiliwa na inaianisha viwango vya elimu ya viongozi wa chama. Kulikuwa na vyama 14 vya 

wafanyakazi Zanzibar na inakadiriwa kuwa asilimia 40 ya wafanyakazi wote wa Zanzibar in wanachama 

wa vyama vya wafanyakazi. Kwa kushirikiana na Shirika la Kazi Duniani (ILO), serikali iliandaa taratibu 

chini ya Sheria ya Kazi ya mwaka 2005 ilikusadia kupata utekelezaji mzuri wa sheria hiyo. Hata hivyo, 

taratibu hizo hazikupitishwa na Baraza la Ushauri la Kazi, na liliendelea kuyapitia hadi kufikia mwisho 

wa mwaka.  

b. Haki ya Kupanga na Kujadiliana kwa Pamoja  

Sheria inaruhusu majadiliano ya pamoja katika sekta binafsi, na wafanyakazi na waajiri walifanya hivyo 

katika mwaka huo. Katika sekta ya umma, serikali hupanga mishahara kiutawala, ikijumuisha 

wafanyakazi wa mashirika yanayomilikiwa na serikali.  

Kwa upande wa bara migogoro inadhibitiwa na kutatuliwa kupitia Tume ya Usuluhishi na Upatanishi. 

Iwapo msuluhishi anashindwa kusuluhisha mgogoro ndani ya siku 30 za rufaa, au kipindi chochote kirefu 

kilichokubaliwa kwa maandishi na pande zote mbili, upande wowote kati ya pande zenye mgogoro 

unaweza kutoa notisi ya kusudio la kuanza mgomo au kufunga milango. Iwapo upande wa usuluhishi 

utashindwa, Tume ya Usuluhishi na Upatanishi inaweza kuteua msuluhishi wa kuamua mgogoro, au 

unaweza kupelekwa mahakama ya kazi.  

Kwa kawaida waajiri wengi wa sekta binafsi walitumia sera au mbinu kinyume na za chama. Katika bara 

sheria inakataza mwajiri kufanya shughuli za kibaguzi dhidi ya wanachama; hata hivyo, mwezi Agosti 

Mtaalamu wa Shirika la Kazi Duniani aliliambia Daily News kwamba haki za chama cha wafanyakazi 

ziliathiriwa na ubaguzi na mipaka inayopinga chama kuhusu haki ya kugoma. Wakati mwingine waajiri 

hawakuruhusu vyama kutafuta wanachama katika maeneo yao ya kazi na waliwatishia kuwafukuza 

wafanyakazi walioonyesha kutaka kujiunga na chama. Kesi hizi ziliamuliwa isivyo rasmi. Sheria 

inawataka waajiri waliokutwa na hatia ya kupinga shughuli za chama kuwarejesha wafanyakazi.  

Kwa upande wa bara kulikuwa na Kanda Maalumu 5 za Kiuchumi (EPZ). Kuliwepo na zile za 

uendelezaji leseni na zile zawaendeshaji leseni. Huko Zanzibar kuna kanda huru za kiuchumi tatu, 

ambazo zinachukuliwa kama EPZ. Hakukuwepo na sheria maalumu au msamaha wa chini ya sheria za 

kazi kwenye kanda za EPZ.  

 



c. Ukatazaji wa Kazi ya Kushurutishwa au ya Lazima  

Sheria inakataza kazi za kushurutishwa au kulazimishwa; hata hivyo, kulikuwa na ripoti kwamba vitendo 

hivyo, hususan kwa watoto, vilikuwepo. Wakati mwingine, wasichana kutoka vijijini walilazimishwa 

kufanya kazi za ndani, wakati wavulana walipelekwa kufanya kazi mashambani, migodini, na kwenye 

sekta ya biashara zisizo rasmi. IOM iliripoti kwamba wanaume kutoka Malawi walilazimishwa kufanya 

kazi kwenye tasnia ya uvuvi.  

Sheria inawaruhusu wafungwa kufanya kazi bila malipo katika miradi ya ujenzi na kilimo ndani ya gereza 

ili kupunguza gaharama za uendeshaji wa gereza. Wafungwa walitumiwa pia kama vibarua katika miradi 

iliyo nje ya gereza, kama vile ukarabati wa barabara na miradi ya ujenzi ya serikali. 

Tafadhali rejea pia Ripoti ya Mwaka ya Ofisi ya Mambo ya Nje ya Marekani, Trafficking in Persons 

Report,  inayopatikana www.state.gov/g/tip. 

d. Kukataza Ajira ya Watoto na Umri wa Chini wa Kuajiriwa  

Sheria inakataza unyonyaji wa watoto mahali pa kazi. Chini ya sheria umri mdogo zaidi wa ajira ya 

mkataba ni miaka 14. Watoto wenye umri zaidi ya miaka 14 (lakini chini ya umri wa miaka 18) 

wanaweza kuajiriwa kufanya kazi nyepesi tu zisizo na madhara kwa afya na maendeleo yao ya 

mahudhurio shuleni. Watoto chini ya umri wa miaka 18 hawawezi kufanya kazi kwenye meli au 

kuajiriwa kwenye migodi, kiwanda, au eneo lingine lolote la kazi ambapo mazingira ya kufanyia kazi 

yanaweza kuwa hatarishi. 

Sheria imeweka adhabu za jinai kwa waajiri wa watoto pamoja na kazi za kulazimishwa; wakiukaji 

wanaweza kutozwa faini ya shilingi za Tanzania zisizozidi 4,680,000, kifungo kwa mwaka mmoja, au 

vyote viwili. Ingawa Wizara ya Kazi, Ajira na Maendeleo ya Vijana iliripotiwa kufanya uchunguzi na 

kutoa maonyo kwa wakiukaji wa sheria ya kazi ya watoto, hakukuwepo na kesi zilizopelekwa 

mahakamani za watoto waliofanyishwa kazi katika mwaka huo. Vivyo hivyo, Wizara ya Kazi, Maendeleo 

ya Vijana, Wanawake na Watoto ya Zanzibar haikuchukua hatua za kisheria kuhusiana na kazi kwa 

watoto.  

Upungufu wa wakaguzi ulisababisha utekelezaji mdogo wa vifungu vya kazi kwa watoto, na hilo 

liliendelea kuwa tatizo. Kulingana na Utafiti wa Pamoja kuhusu Nguvu kazi wa 2006, takriban asilimia 

19 ya watoto wenye umri wa miaka mitano hadi 17 walifanya kazi huko bara. Asilimia 8 iliyokisiwa ya 

watoto wenye umri wa miaka mitano hadi 17 huko Zanzibar walifanyishwa kazi.  

Ajira ya watoto ilienea sana bara na Zanzibar; watoto walitumika katika kazi za nyumbani, wamachinga, 

kuuza dukani, vilevile katika kilimo (kwa mfano kahawa, katani, chai, na tumbaku), biashara za familia, 

uvuvi, uchimbaji mdogo katika migodi. Kwa upande wa Zanzibar watoto walifanyakazi hususani katika 

sekta ya usafiri, uvuvi, kuchuma karafuu, kazi za nyumbani, biashara ndogondogo, na kutwanga kokoto.   

Katika kipindi cha mwaka huo, serikali ilishirikiana na wadau katika kupunguza ajira mbaya ya watoto 

katika ngazi ya wilaya, kata, na kijiji. Viongozi wa serikali walizamiria kumaliza tatizo la ajira mbaya ya 

watoto katika maeneo yao na walifanya kazi kwa kushirikiana na mashirika ya kimataifa katika 

kuwaondoa watoto kazini katika kipindi cha mwaka huo.  

Katika kipindi cha mwaka huo, Wizara ya Kazi Zanzibar, Vijana, Wanawake na Watoto, iliondoa watoto 

600 kutoka kwenye ajira ya watoto  kwenye uvuvi, kilimo cha magugu maji (seaweed) , na kutwanga 

kokoto katika visiwa vyake. Mwezi Mei, wizara iliandaa semina kwaajili ya Kamati yake ya Utendaji ya 

ajira ya watoto ilikuandaa mpango kazi ilikuondokana na ajira watoto pamoja na athari zake.  



Kwa upande wa bara Wizara ya Kazi, Ajira na Maendeleo ya Vijana, ilihusika katika kutekeleza sheria za 

kazi, pamoja na Tume ya Usuluhishi na Upatanishi na mahakama ya kazi.  

Wizara kadhaa za serikali ikiwa ni pamoja na Wizara ya Kazi, Ajira, na Maendeleo ya Vijana, wote 

walikuwa na mtu maalumu kwaajili ya maswala ya watoto.  

Mwaka 2009, serikali iliweka sera kadhaa zilizolenga kupunguza ajira ya watoto. Hii ni pamoja na 

mfumo wa ufuatiliaji wa ajira ya watoto ilikuratibu juhudi zote kitaifa kuhusu ajira ya watoto, pamoja na 

uundwaji wa kamati za ajira za watoto za wilaya. Wakati Wizara ya Kazi iliendelea na ufuatiliaji wake 

katika kipindi cha mwaka huo, iliripoti kuwa washirika wake walishindwa kuwapatia takwimu kuhusiana 

na juhudi zao katika kuondoa au kuzuia ajira ya watoto. Wizara ilifanya ziara chache za ufuatiliaji katika 

mikoa ambapo ajira ya watoto ilikuwa imekithiri. Maswala ya ajira ya watoto yaliingizwa katika Mpango 

wa Elimu ya Msingi kwa Watoto Walioikosa na katika vyuo mafunzo ya waalimu.  

Hatua zingine zilizochukuliwa ilikutatua tatizo ilikuwa ni pamoja na kuhakikisha kuwa watoto wenye 

umri wa kwenda shule wanafanya hivyo, kuwatoza faini wazazi ambao hawajaandikisha watoto wao 

shule, nakuwaelmisha - kuwahamasisha waajiri waliopo katika sekta isiyo rasmi kuacha kuajiri watoto 

wenye umri chini ya miaka 18. Mwaka 2009, serikali iliipitia upya sera ya Maendeleo ya Mtoto 

ilikuingiza sera ya kukataza ajira mbaya ya watoto. Katika kipindi cha mwaka huo, serikali iliendelea 

kutekeleza semina za kuelimisha umma kuhusiana na sera hiyo, hususana kwakupitia shughuli za kukuza- 

agenda ya watoto.  

Kamati mtambuka ya taifa ya ajira kwa watoto iliyopo ndani ya Ofisi ya Waziri Mkuu ambayo inaundwa 

na wanachama kutoka wizara mbalimbali na jumuiya ya asasi za kiraia haikukutana tena tangu mwezi 

Septemba 2009. Kwa mujibu wa afisa wa ILO, serikali imeonesha azma yake ya kupambana na ajira kwa 

watoto na kujengea uwezo taasisi za ngazi za chini ilikusaidia kuondoa tatizo hili.  

Serikali ilishirikiana na asasi za kiraia katika kutoa wataalamu katika kilimo na wataalamu walio fuzu, 

pamoja na posho zao, na wakati mwingine kutenga bajeti ilikusaidia shughuli zinazohusiana na upigaji 

vita wa ajira kwa watoto. Kwa mfano Halmashauri ya Wilaya ya Igunga, ilitenga shilingi milioni saba 

kwaajili ya shughuli zinazohusiana na kupambana na ajira kwa watoto.  

e. Mazingira ya Kazi Yanayokubalika  

Serikali ya upande wa bara ilipandisha kiwango cha mshahara cha kima cha chini katika sekta zote mbili 

za uma na za binafsi mwezi Julai na kuwasamehe kodi wafanyakazi wa kipato cha chini. Viwango vipya 

vya mshahara viligawanywa katika sekta nane, kiwango cha chini kabisa ni shilingi 70,000 kwa mwezi 

katika sekta ya kilimo, na kiwango cha juu kabisa ni shilingi 350,000 kwa mwezi kwa wafanyakazi 

waliopo katika sekta ya madini na usafirishaji wa anga. Viwango hivi vya mishahara vilikuwa vipo juu ya 

kiwango cha chini cha umasikini ya shilingi 13,998 kwa mtu kwa mwezi, iliyowekwa na Utafifi wa Bajeti 

za Kaya za mwaka 2006/7. Sheria za kazi zinajumuisha wafanyakazi wote wakiwepo wa nje na wale 

wahamiaji. Serikali ya Zanzibar iliongeza kiwango cha mshahara wa kima cha chini kutoka shilingi 

80,000 kuwa shilingi 100,000 kwa mwezi, katika kipindi cha mwaka huo.  Mwaka 2009, kulikuwepo na 

taarifa kuwa waajiri walitoa mikataba ya kati ya miezi mitatu hadi sita ilikukwepa taratibu za mishahara 

na mafao ya kuwalipa wafanyakazi.  

Mwaka 2009, vyama vya wafanyakazi vililalamika kuonesha kutoridhishwa kwao na nyongeza za 

mishahara za serikali kwaajili ya maafisa wa ngazi za juu, ikiwa ni pamoja na majaji, mawaziri, na 

manaibu wao, pamoja na wakuu wa mikoa na wa wilaya.  



Hakukuwepo na wiki maalumu ya kazi kisheria kwaajili ya wafanyakazi wa sekta binafsi, hatahivyo, 

waajiri wengi wa sekta binafsi waliendelea na mfumo wa siku 6, masaa 44 hadi 48 kwa wiki. Mfumo wa 

siku 5, na masaa 40 kwa wiki ulitumika kwa wafanyakazi wa serikali. Wakati mwingi ilikuwa 

hairuhusiwi kuajiri wanawake wafanye kazi kati ya saa nne usiku na saa kumi na mbili asubuhi, hata 

hivyo, waajiri wengi hawakufuata sharti hili. ILO iliripoti mwaka 2009 kuwa baadhi ya wafanyakazi 

walilazimika kufanya kazi kwa muda wa ziada baada yakutishiwa kufukuzwa kazi.  

Sheria kadhaa zinasimamia usalama katika eneo la kazi. Wizara ya Kazi, Ajira, na Maendeleo ya Vijana 

iliendesha mfumo wa usimamizi; hata hivyo ufanisi wake ulikwamishwa na kukosekana kwa rasilimali na 

idadi ndogo ya wafanyakazi wa Wizara ya Kazi wanaotakiwa kufanya ukaguzi huo. Viwango vya Kanuni 

za kazi hazikutekelezwa katika sekta isiyo rasmi, ambako wafanyakazi wengi wameajiriwa.  

Wafanyakazi waliweza kuwashtaki waajiri wao pale ambapo mazingira yao ya kazi hayakukidhi viwango 

vya afya na mazingira vilivyowekwa na Wizara ya Kazi, Ajira, na Maendeleo ya Vijana. Kwa ujumla, 

migogoro ilishughulikiwa kwakupitia Tume ya Usuluhishi na Upatanishi. Wafanyakazi wa nje na 

wahamiaji hawakutofautishwa.  

 


